
МАМЛАКАТИМИЗ МУДОФАА ¯ОБИЛИЯТИНИ МУСТА²КАМЛАШДА ИННОВАЦИОН 
ТЕХНОЛОГИЯЛАР ВА СУНЪИЙ ИНТЕЛЛЕКТДАН КЕНГ ФОЙДАЛАНИШ МУ²ИМ

Ну³таи назар

КУЧЛИ КЕНГАШ, ²ИСОБДОР  
ВА ТАШАББУСКОР ²ОКИМ

УШБУ ТАМОЙИЛНИ 
ТАТБИҚ ЭТИШНИНГ ЗАРУРАТИ ВА 

АҲАМИЯТИ НИМАДА?
Янги таҳрирдаги 
Конституциямизда 
ҳокимларнинг вакиллик 
ҳокимиятига бошчилик 
қилишига барҳам берилди. 
Бу бир кичик ўзгартиришга 
ўхшаса-да, аслида, маҳаллий 
вакиллик ва ижро этувчи 
ҳокимият фаолиятида 
салмоқли ўзгаришдир. 
Ушбу ўзгариш натижаси 
маҳаллий миқёсдаги икки 
органнинг мустақиллиги, 
фаолияти самарадорлигини 
таъминловчи муҳим 
омил бўлди.

Янгиланган Бош қонунимиздан сўнг қатор ҳу-
қуқий ҳужжатлар қабул қилиниб, Конституция 
нормаларини ҳаётга тўла татбиқ этиш чоралари 
белгиланди. Бу борада Президентимизнинг 2024 
йил 2 февралдаги “Маҳаллий давлат ҳокимияти ор-
ганлари фаолиятининг самарадорлигини ошириш 
чора-тадбирлари тўғрисида”ги фармони алоҳида 
аҳамиятга эга. Унга кўра, кенгаш раиси лавозими 
жорий этилиши, бу орқали ҳокимнинг вакиллик 
органига бошчилик қилишига барҳам берилиши 
ҳокимиятлар бўлинишига оид конституциявий 
принципнинг маҳаллий даражада ижросини таъ-
минлашда муҳим қадам бўлди.

Ҳозирги шароит ва “Ўзбекистон — 2030” 
стратегиясида белгиланган вазифалар, маҳаллий 
давлат ҳокимияти органларини халқнинг ҳақиқий 
овозига айлантириш, маҳаллий ижро этувчи ҳоки-
мият органлари фаолиятини трансформация қилиш 
асосида маҳаллий бошқарувни “аҳоли манфаатига 
хизмат қилиш” тамойили асосида йўлга қўйиш та-
лаб этилмоқда.

Армия қобилиятини мустаҳкамлашда 
ҳарбий хизматчиларнинг профессионал 
тайёргарлиги билан бир қаторда мудо-
фаа саноатини ривожлантириш муҳим 
ўрин тутади. Президентимиз ташаббуси 
билан Ўзбекистонда замонавий мудофаа 
саноатига асос солингани тарихий аҳа-
миятга эга бўлди. Мудофаа вазирлиги 
ҳузуридаги агентлик томонидан қурол-
яроғларни модернизация қилиш, янги 
технологияларни ўзлаштириш ва истиқ-
болли ишланмаларни қўшинларда жо-
рий этиш бўйича тизимли ишлар амалга 
оширилмоқда.

Инновацион технологиялар марказида 
80 га яқин ҳарбий ва икки хил мақсадга 
мўлжалланган маҳсулотлар ишлаб чиқа-
рилмоқда. Шунингдек, робототехника ва 
учувчисиз аппаратлар бўйича стартап ло-
йиҳалари қўллаб-қувватланмоқда.

Ташриф чоғида ҳарбий техниканинг 
янги намуналари, мудофаа соҳасини янада 
ривожлантириш бўйича истиқболли лойи-
ҳа ва режалар тақдимоти ҳам бўлиб ўтди.

Давлатимиз раҳбари бу биринчи қа-
дамлар бўлганини айтиб, мудофаа тизи-
мининг рақобатбардошлигини ошириб 
бориш бўйича кўрсатмалар берди. Ишлаб 

чиқаришни мунтазам такомиллаштириб, 
янги маҳсулотларни ўзлаштириш, бунда 
инновацион технологиялар ва сунъий ин-
теллектдан кенг фойдаланиш муҳимлиги 
таъкидланди. 

Шу билан бирга, буюртма асосида со-
ҳага хусусий секторни кенгроқ жалб этиб, 
ҳарбий ва икки хил мақсадга мўлжаллан-
ган маҳсулот турларини кўпайтириш бўйи-
ча топшириқлар берилди. Янги иш ўрин-
лари яратиш, мутахассисларни тизимли 
тайёрлаш, янги техникалар бўйича илмий 
лабораториялар ташкил этиш масалалари-
га эътибор қаратилди.

Таъкидлаш жоизки, Ўзбекистон му-
дофаа саноати корхоналари халқаро их-
тисослаштирилган кўргазмаларда фаол 
иштирок этмоқда. Хусусан, жорий йил-
нинг 17-21 февраль кунлари Бирлаш-
ган Араб Амирликларининг Абу-Даби 
шаҳрида бўлиб ўтган “IDEX-2025” кўр-
газмасида мамлакатимизда ишлаб чиқа-
рилган 100 дан ортиқ ҳарбий техника ва 
маҳсулотлар намуналари намойиш этил-
ди. Жумладан, “Арслон 8×8” ва “Арслон 
6×6” зирҳли транспортёрлар, “Тўфон” 
ўзиюрар гаубицаси хорижий ҳамкорлар-
да катта қизиқиш уйғотди.

Ташриф якунида Президентимиз мудо-
фаа саноатини янада ривожлантиришнинг 
стратегик йўналишларини кўрсатиб, му-
тасаддилар олдига маҳсулотларнинг юқо-
ри сифатини таъминлаш, ишлаб чиқариш 
салоҳиятини кенгайтириш ва маҳаллий 
корхоналарнинг халқаро бозордаги ўрнини 
мустаҳкамлаш юзасидан аниқ вазифалар 
қўйди.

Шундан сўнг Ўзбекистон Республи-
каси Президенти, Қуролли Кучлар Олий 
Бош Қўмондони Шавкат Мирзиёев раис-
лигида Хавфсизлик кенгашининг давлат 
ҳарбий хавфсизлиги ва мудофаасини мус-
таҳкамлаш масалаларига бағишланган йи-
ғилиши бўлиб ўтди.

Мажлисда Хавфсизлик кенгаши аъзо-
лари, Ўзбекистон Республикаси Қуролли 
Кучлари таркибига кирувчи вазирлик ва 
идоралар раҳбарлари, округлар қўмон-
донлари ҳамда жойлардаги студиялардан 
Қорақалпоғистон Республикаси Жўқорғи 
Кенгеси ва Вазирлар Кенгаши Раислари, 
вилоятлар ва Тошкент шаҳри ҳокимлари, 
шунингдек, маҳаллий ҳокимият органлари 
масъуллари иштирок этди.

Йиғилиш аввалида мамлакатимиз мудо-
фаа қобилиятини мустаҳкамлаш борасида 

қилинган ишлар ва уларнинг натижалари 
ҳамда йўл қўйилган айрим камчиликлар 
кўрсатиб ўтилди.

Миллий армиямиз замонавий қурол-
яроғ ва техника билан таъминланаётгани, 
ҳарбий хизматчиларнинг жанговар ва маъ-
навий тайёргарлиги сезиларли даражада 
ошгани қайд этилди.

Жаҳон тажрибаси ва таҳлиллардан ке-
либ чиқиб, ички ва ташқи хатарларнинг ол-
дини олиш ва бартараф этиш бўйича янги 
жанговар бўлинмалар тузилди, қўшинлар 
таркиби оптималлаштирилди. 

Армияни модернизация қилиш ва за-
монавий қуроллантиришнинг янги тизи-
ми — мудофаа саноати янада ривожлан-
тирилгани, қўшимча корхоналар ташкил 
қилингани қайд этилди. Қуролли Кучла-
римиз томонидан 20 дан зиёд мамлакат 
билан икки томонлама ҳарбий ҳамкорлик 
йўлга қўйилиб, 400 дан ортиқ қўшма маш-
ғулотларда юқори кўрсаткичларга эри-
шилганлиги айтиб ўтилди.

Қуролли Кучлар таркибидаги ҳарбий 
олийгоҳларнинг инфратузилмаси тўлиқ 
модернизация қилинди, ўқув дастури ва 
методикаси бугунги кун талабларига мос-
лаштирилди.

Ҳарбийлар ва уларнинг оила аъзолари-
ни ижтимоий-ҳуқуқий ҳимоя қилиш ҳам 
кучайди. Жумладан, 30 мингга яқин оила 
уй-жой билан таъминланди, ўтган йили 2 
мингдан ортиқ ҳарбий хизматчиларнинг 
фарзандларига олий таълим муассасалари-
га ўқишга кириш учун имтиёзлар берилди.

Ватан ҳимоячиларига шароит яратишда 
ҳарбий-маъмурий секторлар, давлат ва жа-
моат ташкилотлари ҳам иштирок этмоқда. 
Ёшларни ватанпарварлик руҳида тарбия-
лаш, мактабларда уларни чақирувга қадар 
бошланғич ҳарбий тайёрлашга эътибор ку-
чайтирилмоқда.

Йиғилишда 2025 йил ва келгуси йиллар 
учун устувор вазифалар белгиланди.

Миллий армиямизни ривожлантириш-
нинг устувор йўналишларини белгилашда 
замонавий қуролли можаролар, хавфсиз-
лигимизга мавжуд таҳдидлар ва ҳарбий 
ҳаракатлар театри хусусиятларини ҳисобга 
олиш зарурлиги таъкидланди.

Ҳозирги кунда турли минтақавий можа-
роларда сунъий интеллект, робот, ракета, 
дрон ва уларга қарши воситалар кенг қўл-
ланмоқда. Шундан келиб чиқиб, қўшин-
ларда дронлар ва уларга қарши курашиш, 
сунъий интеллект билан ишлайдиган ки-

бертузилмалар, роботлашган техникаларни 
қўллаш ва ҳаво ҳужумидан мудофаа бўйи-
ча янги бўлинмаларни ташкил этиш зарур-
лиги кўрсатиб ўтилди.

Президентимиз, Қуролли Кучлар Олий 
Бош Қўмондони томонидан Қуролли 
Кучларимизнинг жанговар шайлигини 
таъминлаш, жанговар тайёргарлик кўрсат-
кичларини янада такомиллаштириш, сунъ-
ий интеллектга асосланган қўшинларни 
автоматлаштирилган ягона бошқариш ти-
зимини яратиш, ҳарбий таълим ва ҳарбий 
кадрларни тайёрлашда дуал таълимдан 
фойдаланиш лозимлиги таъкидланди.

Армиянинг устуни бўлмиш “Бош сер-
жантлар корпуси” фаолиятини такомил-
лаштириш, мудофаа саноатини янада 
ривожлантириш, ҳарбий хизматчилар ва 
уларнинг оила аъзоларини ижтимоий қўл-
лаб-қувватлаш, ёшларни ватанпарварлик 
руҳида тарбиялаш ва ҳарбий спорт соҳа-
сига йўналтириш каби муҳим вазифалар 
белгиланди.

Йиғилишда мудофаа вазири, ҳарбий 
округ қўмондонлари ва бошқа масъуллар-
нинг ҳисобот ҳамда таклифлари эшитилди.

ЎзА

Президент Шавкат Мирзиёев 21 февраль куни Мудофаа саноати агентлигининг Инновацион 
технологиялар марказига ташриф буюриб, бу ердаги ишлаб чиқариш қувватлари, илғор ишланмалар, 

ҳарбий ва икки хил мақсадга мўлжалланган маҳсулотлар билан танишди.

ИККИ ТОМОНЛАМА 
МУНОСАБАТЛАР ВА 

САМАРАЛИ МУЛО¯ОТЛАР 
ЮКСАК БА²ОЛАНДИ

Россия Президентининг ўтган 
йил май ойидаги Ўзбекистонга дав-
лат ташрифи давомида эришилган 
келишувларни етакчилар томони-
дан тасдиқланган “йўл харитаси”га 
мувофиқ амалга ошириш натижа-
лари кўриб чиқилди.

Турли даражаларда фаол давом 
этаётган самарали мулоқот ва ал-
машинувлар юксак баҳоланди. Сав-
до-иқтисодий ва инвестициявий 
ҳамкорликдаги асосий кўрсаткич-
ларнинг ўсиш суръатини таъмин-
лаш, шунингдек, икки мамлакат 
ҳудудларида саноат кооперацияси 

лойиҳаларини қўллаб-қувватлашга 
алоҳида эътибор қаратилди.

Гуманитар ҳамкорлик, энг авва-
ло, маданият, санъат, фан, таълим, 
шу жумладан, муҳандис кадрлар-
ни тайёрлаш, соғлиқни сақлаш ва 
спорт соҳаларида кенгайиб бораёт-
гани катта мамнуният билан қайд 
этилди.

Ўзбекистон ва Россия етакчи-
лари халқаро кун тартибидаги ма-
салалар юзасидан ҳам фикр алма-
шиб, бўлажак тадбирлар режасини 
муҳокама қилдилар.

ЎзА

Ўзбекистон Республикаси Президенти 
Шавкат Мирзиёев ва Россия Федерацияси 

Президенти Владимир Путин 21 февраль куни 
бўлиб ўтган телефон орқали мулоқотда Ўзбекистон 
билан Россия ўртасидаги кенг қамровли стратегик 

шериклик ва иттифоқчилик муносабатларини янада 
ривожлантириш ва мустаҳкамлашнинг долзарб 

масалаларини муҳокама қилдилар.

Шарқона янги йил бошланадиган қутлуғ 
кун — Наврўзи олам асрлар давомида баҳор, 
эзгулик, меҳр-оқибат, меҳнат ва бунёдкорлик 
рамзи сифатида эл-юртимизнинг ижтимоий-
маънавий ҳаётида беқиёс ўрин тутиб келмоқда.

Бу мунаввар айём кейинги йилларда Ватани-
мизда амалга оширилаётган “Инсон қадри учун, 
инсон бахти учун”, деган олижаноб ғояга ҳамо-
ҳанг бўлиб, том маънода умумхалқ байрамига 
айланди ҳамда мамлакатимизнинг барча шаҳар 
ва қишлоқларида кенг нишонланмоқда.

Ушбу улуғ фаслнинг руҳи ва фалсафасида 
мужассам бўлган гуманизм, одамзодни бутун 
борлиқнинг гултожи сифатида эъзозлаш, она 
замин ва табиатни асраб-авайлаш тамойиллари 
бугунги кунда ҳаётимизда янада ёрқин намоён 
бўлмоқда.

Айнан ана шундай эзгу қадриятлар туфайли 
юртимизда аҳоли манфаатлари ва ижтимоий ҳи-
моясини таъминлаш, эҳтиёжманд қатламларни 
қўллаб-қувватлаш, жамиятнинг ҳеч бир аъзо-
сини меҳр ва эътибордан четда қолдирмаслик, 
шаҳар ва қишлоқларимизни обод қилиш, ер ва 

сув ресурсларидан, барча табиат неъматлари-
дан оқилона фойдаланиш устувор вазифамизга 
айланмоқда. 

“Атроф-муҳитни асраш ва “яшил иқтисодиёт” 
йили”да нишонланадиган бу йилги Наврўз шо-
диёналари шу боис янгича руҳ ва мазмун касб 
этади.

Бирлашган Миллатлар Ташкилоти томони-
дан халқаро байрам сифатида эътироф этилган 
Наврўзи оламнинг кўп миллатли жамиятимизда 
тинчлик, дўстлик ва ҳамжиҳатлик муҳитини, 
бирдамлик руҳини мустаҳкамлашдаги беқиёс 
ўрни ва аҳамиятини ҳисобга олиб ҳамда ушбу 
айёмни Янги Ўзбекистоннинг бугунги салоҳия-
ти ва нуфузига ҳар томонлама муносиб тарзда 
нишонлаш мақсадида:

1. 2025 йилги Наврўз умумхалқ байрами мам-
лакатимизда “Қадриятларинг боқий бўлсин, 
Наврўз!” деган бош ғоя асосида умумхалқ са-
йиллари шаклида юқори савияда кенг нишон-
лансин.



 2025 йил 22 февраль, 38-сон ЖАРАЁН2

Бошланиши 1-бетда

Айни пайтда юртимизда бу йўналишда маҳалла 
даражасида ижтимоий ҳимояга муҳтож оилаларга 
100 дан ортиқ ижтимоий хизмат ва ёрдамлар кўрса-
тиш тизими яратилди. Ногиронлиги бўлган шахс-
ларга кўмаклашиш, жамиятга интеграция қилиш, си-
фатли протез-ортопедия ва реабилитация воситалари 
билан таъминлаш жараёни такомиллаштирилди. 

Президентимизнинг шу йил 30 январдаги “Аҳо-
лини ижтимоий ҳимоя қилиш тизимини молия-
лаштириш тартиб-таомилларини такомиллашти-
риш тўғрисида”ги фармони мазкур йўналишдаги 
ислоҳотлар йўлида муҳим ҳуқуқий асос бўлди.

Фармонда “Камбағалликдан фаровонлик сари” 
дастурида назарда тутилган имкониятларни рўёбга 
чиқариш, ҳудудларда аҳолининг турмуш шарои-
тини яхшилаш, тадбиркорликни ривожлантириш 
ҳамда камбағалликни қисқартириш борасида ян-
гича ёндашувларни жорий этиш бўйича тегишли 
чора-тадбирлар белгиланди. Бу йўналишда кўзда 
тутилган мақсад ва вазифаларни рўёбга чиқариш 
учун  “Саховат ва кўмак”, “Аёллар дафтари” ва 
“Ёшлар дафтари” жамғармалари  маблағларини 
шакллантириш, улардан фойдаланиш тартиб-тао-
миллари белгиланди. 

Аҳолини ижтимоий ҳимоя қилиш кенг қамров-
ли масала, бунда оиланинг молиявий аҳволини 
яхшилаш учун тиббий-ижтимоий хизматлар билан 
бир қаторда камбағалликдан чиқариш ва бандлик 
тадбирларини ҳам узвий тарзда ташкил этиш ло-
зим. Қолаверса, давлат томонидан ажратилган ёр-
дамнинг муҳтож қатламга манзилли етиб бориши-
ни таъминлаш устувор вазифа. 

Шунингдек, уй-жойга муҳтож ёки хонадони 
таъмирталаб оилаларнинг яшаш шароитини яхши-
лашга кўмаклашиш ҳам эътибор талаб этиладиган 
ҳолат. Ижтимоий ҳимоя тадбирларини ташкил 
этишда ана шу жиҳатларга доимий эътибор қара-
тиш, оилаларнинг ҳолатини мунтазам ўрганиш 
орқали камбағаллик ҳолатига тушиш эҳтимоли 
бўлганларга ҳам ўз вақтида кўмак бериш инсон 
қадрини улуғлашдек эзгу тамойилларга ҳамоҳанг-
дир. Фармонда ушбу йўналишда муҳим чора-тад-
бирлар белгилангани айни муддао. 

Илгари ижтимоий дафтарлар жамғармалари орқа-
ли аҳолининг тегишли тоифаларига кўрсатиладиган 

Ўтган қисқа муддатда ушбу йўналишда 
100 дан ортиқ қонун ҳужжати қабул қилиниб, 
улар асосида янги имкониятлар яратилгани, 
умуман, ёшлар билан ишлашнинг замон та-
лабларига мос янги тизими йўлга қўйилгани 
фикримизни тасдиқлайди. Ёшлар билан дав-
лат ҳокимияти органлари ўртасидаги муно-
сабатларнинг ҳуқуқий асослари ҳар қачонги-
дан-да мустаҳкамлангани ҳам алоҳида муҳим 
жиҳатлардан.

Янги таҳрирдаги Конституцияда давлат 
ёшларнинг интеллектуал, ижодий, жис-
моний ва ахлоқий жиҳатдан шаклланиши 
ҳамда ривожланиши, уларнинг таълим 
олиш, соғлиғини сақлаш, уй-жойли бўлиш, 
ишга жойлашиш ва дам олиш ҳуқуқларини 
таъминлаш учун етарли шароит яратиши 
зарурлиги белгилаб қўйилди. Бугун Бош 
қонунимизда акс этган нормалар ҳаётга тў-
лиқ татбиқ қилинмоқда. Асосийси, бу имко-
ниятлардан мамлакатимиз ёшларининг бар-
часи фаол фойдаланяпти. Ҳозир ҳеч бир ёш 
давлатимизнинг эътибори ва ғамхўрлигидан 
четда қолаётгани йўқ.

КªМАККА МУ²ТОЖ ИНСОНГА 

БИР УМР ЁДИМДА ¯ОЛАДИГАН УЧРАШУВ

ЎЗ ВАҚТИДА ВА БЕМИННАТ 
ЁРДАМ КЎРСАТИЛАДИ

ёрдам минимал истеъмол харажатларининг бир ба-
робаридан кўп бўлмаган миқдорда ажратиларди. 
Фармонга мувофиқ, бу йўналишда янги тартиб бел-
гиланди. Эндиликда ойлик даромади оила аъзола-
рининг ҳар бирига минимал истеъмол харажатлари 
миқдорининг 2 баробаридан кўп бўлмаган оилаларга 
ҳам тақдим этилади. Бунда маданий-маърифий, таъ-
лим, спорт ва туризм тадбирларини ташкил этиш ва 
ўтказишга “Аёллар дафтари”, “Ёшлар дафтари” жам-
ғармалари тушумларининг 25 фоизидан кўп бўлма-
ган қисмини йўналтиришга рухсат берилади.

Яна бир янгилик эҳтиёжманд қатламнинг да-
воланиши, хусусан, жарроҳлик муолажаларини 
олишига кўмаклашиш билан боғлиқ. Аввал бундай 
кўмак турли дафтарлар орқали кўрсатилар, маблағ 
миқдори ҳам турлича бўлган. Бу эса муайян муам-
моларни юзага келтираётган эди. 2025 йил 1 майдан 
ижтимоий дафтарлар жамғармалари ҳисобидан да-
волаш ва жарроҳлик амалиётини ўтказиш харажат-
лари Давлат тиббий суғуртаси жамғармаси орқали 
молиялаштирилади. Қолаверса, жарроҳлик муола-
жаси харажатлари тўлиқ қоплаб бериладиган бўлди.

Яқин-яқингача ижтимоий ёрдам ажратишда 
аҳолининг ҳақиқатан бундай кўмакка муҳтож эка-
ни тўлиқ ўрганилмас эди. Натижада ҳақиқий эҳ-
тиёжманд оилалар қолиб, молиявий ҳолати яхши 
бўлганлар ҳам ёрдам олиб келган. Ижтимоий ҳи-
моя учун ажратилган маблағларни ҳақиқий муҳ-
тожларга етказишда жаҳон тажрибасида ҳам қатор 
муаммолар учрайди. Шу боис, кўплаб ривожлан-
ган давлатлар ечим сифатида автоматлаштирилган 
тизимдан фойдаланмоқда.

Масалан, Германияда ижтимоий ёрдам авто-
матик тарзда тайинланади, бу жараёнда давлатга 
мурожаат қилиш талаби йўқ. Бу усул Жанубий 
Корея ва Канада тажрибасида ҳам ўзини оқлаган. 
Эндиликда бизда ҳам бу амалиётдан фойдаланиш 
кўзда тутилмоқда. Бунинг учун ижтимоий дафтар-
лар жамғармалари ҳисобидан ёрдам кўрсатишни 
сўраб мурожаат қилган шахсларнинг ижтимоий 
ҳолатини аниқлаш “Ягона миллий ижтимоий ҳи-
моя” ахборот тизими орқали, оиланинг молиявий 
ҳолатини эса идоралараро ахборот алмашинуви 
орқали автоматик равишда баҳолаш натижаларига 
мувофиқ амалга оширилади.

Шунингдек, 2025 йил 1 апрелдан Камбағал 
оилалар реестрига киритилган оилалар учун ижти-
моий дафтарлар жамғармалари орқали қўллаб-қув-
ватлашнинг бир қатор янги инструментлари жорий 
этилади. Масалан, камида 3 нафар хотин-қиз, ёш 
ва аҳолининг бошқа эҳтиёжманд тоифаси бандли-
ги ҳамда ижтимоий фаоллигини таъминлашга қа-
ратилган ижтимоий лойиҳаларни молиялаштириш 
учун “Аёллар дафтари”, “Ёшлар дафтари” ҳамда 
“Саховат ва кўмак” жамғармалари ҳисобидан ба-
завий ҳисоблаш миқдорининг 60 бараваригача 
грантлар ажратилади.

Бундан ташқари, ушбу санадан эътиборан 
“Ёшлар дафтари” жамғармаси орқали, шу йил 1 
сентябрдан эса “Аёллар дафтари” жамғармаси ор-
қали тўланадиган бир марталик моддий ёрдамлар 
ўрнига кам таъминланган оилалар учун назарда 
тутилган нафақалар тўланади. 

Шу йил 1 апрелдан Қорақалпоғистон Республи-
каси ва Хоразм вилоятида муҳтож оилаларга бир 
марта бериладиган моддий ёрдам ўрнига ушбу ҳу-
дудларда яшовчи Камбағал оилалар реестрига ки-
ритилган оилаларга уй-жойида артезиан қудуқ қа-
зиш, сув насосларини ўрнатиш ҳамда ичимлик сув 
фильтрларини харид қилиш харажатларини қоплаш 
учун субсидия ажратиш тартиби жорий этилади. 
Бунда субсидия харажатларнинг 90 фоизи, бироқ 
базавий ҳисоблаш миқдорининг  30 бараваридан 
кўп бўлмаган миқдорда ажратилади. Ушбу чора-
тадбирлар аҳолини тоза ичимлик сув билан таъмин-
лаш ва саломатлигини яхшилашга хизмат қилади.

Ногиронлиги бор шахсларга меҳр-эътибор кўр-
сатиш, жамиятда муносиб ўрин эгаллаши учун ша-
роит яратиш, соғлиғини яхшилашга кўмаклашиш 
савобли иш. Сўнгги йилларда бу йўналишда қатор 
чора-тадбирлар амалга оширилмоқда. Хусусан, но-
гиронлиги бўлган болаларни парваришлаш учун 
“Ғамхўрлик” гуруҳлари фаолияти йўлга қўйилди. 

Бу борадаги хайрли ишлар давом эттирилиб, 
“Ёшлар дафтари” жамғармаси ҳисобидан ноги-
ронлиги бўлган ёшларга параспорт тўгаракларига 
қатнашиши учун йўл ҳақи харажатларини ҳар ойда 
базавий ҳисоблаш миқдорининг 1 бараваригача 
миқдорда қоплаб бериш йўлга қўйилади. 6 ой да-
вомида мунтазам равишда спорт ва санъат тўгарак-
ларига қатнашаётган ёшлар учун спорт кийимлари, 
инвентарлар, мусиқа ва чолғу асбобларини харид 
қилиш учун маблағ ажратилади. 

Ҳаёт тасодифий ҳодисалардан холи эмас. Тў-
сатдан рўй берадиган ёнғин, тошқин каби фожиа-
лар тинч-тотув, тўкинликда яшаб турган оилалар-
нинг бахтли ҳаётини бирпасда йўққа чиқариши 
мумкин. Бундай ҳолатларда оилаларга кўмак бе-
риш, руҳан далда бўлиш халқимизнинг азалий 
қадрияти. Албатта, оғир лаҳзаларда яқинлар, ма-
ҳалла-кўйнинг ҳамдардлиги, қўллаб-қувватлови 
катта мадад. Аммо шундай вазиятда давлат томо-
нидан кўрсатиладиган ёрдамнинг ҳам аҳамияти 
беқиёс. 

Шу жиҳатлар эътиборга олиниб, фармонга му-
вофиқ, ёнғин, сув тошқини, зилзила ва бошқа тех-
ноген ҳодисалар оқибатида зарар кўрган оилаларга 
уй-жойларини тиклаш, таъмирлаш харажатларини 
қоплаш учун “Саховат ва кўмак” жамғармаси ор-
қали базавий ҳисоблаш миқдорининг 150 бара-
варигача ёрдам кўрсатиш белгилангани яна бир 
хайрли иш бўлди. Зеро, кўмакка муҳтож инсонга 
ўз вақтида ва беминнат тарзда кўрсатилган ёрдам 
энг катта қўлловдир. 

Туман (шаҳар) ҳокимликлари ҳузурида 
“Инфратузилма ва ижтимоий барқарорлик” жам-
ғармалари ташкил этилиши бундай хайрли ишлар 
барча жойларда кенг қулоч ёйиши ва ижтимоий 
кўмак ҳақиқий муҳтож қатламга ўз вақтида ва ман-
зилли етиб боришига замин бўлади.

Мазкур фармонда белгиланган ана шундай 
хайрли ишларнинг тўлиқ рўёбга чиқиши  ижти-
моий ёрдамнинг мақсадли ва манзиллилигини, 
унинг кўмакка ҳақиқатан эҳтиёжи бор инсонларга 
етиб боришини таъминлашда муҳим қадам бўла-
ди. Қолаверса, ижтимоий дастурлар янги меха-
низмлар асосида янада шаффоф ва самарали амал-
га оширилиши натижасида тизимда коррупция ва 
бюрократиянинг олди олинади. Бундан, аввало, 
инсон, қолаверса, жамият ва  давлат ҳар томонлама 
манфаат кўради. 

Баҳор ХИДИРОВА,
“Янги Ўзбекистон” мухбири

Шаҳноза ЖОЛДАСОВА,
Олий Мажлис Қонунчилик 

палатаси депутати

Ўзбекистон – ижтимоий давлат. Конституциямизда мустаҳкамланган 
ушбу тамойил асосида аҳолининг ижтимоий ҳимояга муҳтож қатламини 
давлат томонидан қўллаб-қувватлаш, ижтимоий ёрдам ва хизматларни 
кўрсатишда шаффоф, рақамлаштирилган тизим яратишга алоҳида эътибор 
қаратилмоқда. Ҳаётга татбиқ этилаётган “Камбағалликдан фаровонлик 
сари” дастури бу жабҳадаги ишлар ривожига хизмат қилмоқда. 

КЕЛАЖАГИМИЗ БУНЁДКОРЛАРИ ДАВЛАТИМИЗНИНГ ЭЪТИБОРИ 
ВА ҒАМХЎРЛИГИДАН ЧЕТДА ҚОЛМАЙДИ

2025 ЙИЛГИ НАВРªЗ УМУМХАЛ¯ 
БАЙРАМИГА ТАЙЁРГАРЛИК КªРИШ 

ВА УНИ ªТКАЗИШ Тª¡РИСИДА

Ўзбекистон Республикаси Президентининг
Қ А Р О Р И 

2. Маданият вазирлиги, Ёшлар ишлари агентлиги, 
Республика Маънавият ва маърифат маркази, Ўзбекис-
тон Ёзувчилар уюшмаси, Ўзбекистон маҳаллалари уюш-
маси ва “Нуроний” жамғармасининг таклифига кўра 
2025 йилги Наврўз умумхалқ байрамининг ғоявий-
бадиий концепцияси (кейинги ўринларда — Концеп-
ция) 1-иловага мувофиқ маъқуллансин.

3. 2025 йилги Наврўз умумхалқ байрамига тайёргар-
лик кўриш ва уни ўтказиш бўйича ташкилий қўми-
та (кейинги ўринларда — Ташкилий қўмита) таркиби 
2-иловага мувофиқ тасдиқлансин.

Ташкилий қўмита (А.Н.Арипов) бир ҳафта муддат-
да Тошкент шаҳри, Қорақалпоғистон Республикаси ва 
вилоятлар марказлари, барча шаҳар ва туманлар, қиш-
лоқ ва овулларда Концепция асосида ишлаб чиқилади-
ган Наврўз умумхалқ байрамини муносиб нишонлаш бўйи-
ча ташкилий-амалий, маданий-маънавий ҳамда тарғибот 
тадбирлари дастурини тасдиқласин, шунингдек, унинг 
амалга оширилишини таъминласин.

4. Жойларда Наврўз умумхалқ байрамига бағишлан-
ган барча тадбирларни миллий қадрият ва анъаналари-
миз ҳамда бугунги ислоҳотларимизнинг маъно-моҳия-
тига, Концепцияда баён этилган асосий йўналиш ва 
тавсияларга мос ҳолда, юксак даражада ташкил этиш, 
уларда юртдошларимизнинг фаол иштирокини таъмин-
лаш мақсадида қуйидаги масалаларга алоҳида эътибор 
қаратилсин:

байрам тадбирларини борлиқнинг уйғониши, инсон 
ва табиат ўртасидаги уйғунлик, она заминга меҳр ва 
эътиборни ифода этадиган, юртдошларимизни бугунги 
тинч ва осуда ҳаётимизни қадрлаб, шукроналик туйғу-
си билан яшашга ундайдиган таъсирчан мазмун ва шакл 
билан ўтказиш;

мамлакатимизда амалга оширилаётган туб демок-
ратик ислоҳотлар, халқимизнинг кундалик ҳаёти, онги 
ва дунёқарашида юз бераётган ижобий ўзгаришлар 
Наврўзнинг инсонпарварлик ва инклюзивлик моҳияти-
га, азалий қадрият ва анъаналарига ҳамоҳанг эканини 
акс эттириш;

бу йилги Наврўз байрами муқаддас Рамазон ойида 
нишонланишини инобатга олиб, кекса авлод вакилла-
рини, хусусан, Иккинчи жаҳон уруши қатнашчилари ва 
меҳнат фронти фахрийларини ҳар томонлама эъзозлаш, 
“Меҳрибонлик”, “Саховат” ва “Мурувват” уйларида 
яшаётган шахслар, ижтимоий ҳимоя дафтарларига кири-
тилган ва кўмакка муҳтож инсонларнинг ҳолидан хабар 
олиш, улар учун байрам дастурхони ёзиш ҳамда турли 
хайрия тадбирларини ўтказиш;

“Яшил макон” умуммиллий лойиҳасида белгиланган 
тадбирларни амалга ошириш, байрам арафасида барча 
ҳудудларда, кўча, маҳалла, туман ва шаҳарларда ободон-
лаштириш ва кўкаламзорлаштириш акцияларини, умум-
халқ ҳашарларини ўтказиш;

жамиятимизда ҳукм сураётган миллатлараро дўстлик 
ва тотувлик муҳитини мустаҳкамлаш мақсадида юрти-
мизда яшаётган турли миллат ва элатлар вакилларининг 
миллий урф-одатлари, анъана ва қадриятларини кенг на-
мойиш қилиш;

байрам тадбирлари давомида ҳунармандчилик кўр-
газмалари, миллий спорт турлари бўйича мусобақалар 

ўтказиш, китоб кўргазмалари, арзонлаштирилган қиш-
лоқ хўжалиги ва озиқ-овқат маҳсулотлари ярмаркалари, 
кўчма савдо дўконлари ташкил этиш, кўклам таомлари-
ни тайёрлаш ҳамда бу борада кўргазмали савдо ва тан-
ловларни уюштириш;

барча шаҳар ва қишлоқларда ўтказиладиган байрам 
тантаналарида, оммавий ахборот воситаларида Наврўз 
байрамининг тарихи, ҳар бир ҳудудда уни нишонлаш 
билан боғлиқ удум ва анъаналарни кенг тарғиб қилиш;

Тошкент шаҳридаги “Янги Ўзбекистон” мажмуасида 
алоҳида дастур асосида халқ сайилларини ташкил этиш.

5. Маданият вазирлиги (О.Назарбеков) Республика 
Маънавият ва маърифат маркази (О.Ҳасанов), Ёзувчилар 
уюшмаси (С.Саидов) билан биргаликда бир ҳафта муд-
датда Концепцияга мувофиқ Тошкент шаҳрида Наврўз 
байрамига бағишлаб ўтказиладиган театрлаштирилган 
асосий концерт томошасининг дастури ва сценарийсини 
ишлаб чиқсин.

6. Қорақалпоғистон Республикаси Вазирлар Кенга-
ши, вилоятлар ва Тошкент шаҳри ҳокимликлари:

а) бир ҳафта муддатда Наврўз умумхалқ сайилла-
рини ўтказиш бўйича қуйидагиларни назарда тутадиган 
ҳудудий чора-тадбирлар дастурларини ишлаб чиқсин ва 
тасдиқласин:

умумхалқ сайиллари уюштириладиган асосий май-
донлар, кўча ва хиёбонларни миллий услубда байрамона 
безатиш;

мазкур сайил ва томошаларни маҳаллий тажрибали 
сценарист ва режиссёрлар, композитор ва бастакорлар, 
балетмейстерлар, саҳна рассомлари, истеъдодли ёш иж-
рочилар, фольклор санъати вакиллари билан биргаликда 
юқори бадиий савияда тайёрлаш чораларини кўриш;

байрам тадбирлари доирасида ҳар бир ҳудудга хос 
бўлган халқ ўйинлари, томошалар, кўргазмалар ўтка-
зиш, баҳорий таомлар сотиладиган очиқ ошхоналар 
ташкил қилиш;

б) байрам дастурларини ва оммавий томошаларни 
тайёрлашда, кўчалар, майдон ва хиёбонларни безатишда 
малакали мутахассислардан иборат ижодий гуруҳларни 
кенг жалб этсин;

в) барча тадбирлар жамоат хавфсизлиги талабларига 
қатъий риоя қилинган ҳолда ўтказилишини таъминла-
син.

7. Белгилаб қўйилсинки, ўтказиладиган байрам тад-
бирларининг харажатлари:

Тошкент шаҳрида — республика бюджети ва Тош-
кент шаҳри маҳаллий бюджети маблағлари ҳисобидан 
тенг улушларда;

Қорақалпоғистон Республикаси ва вилоятларда — 
тегишли маҳаллий бюджетлар ҳамда ҳомийлик хайрия-
лари ҳисобидан қопланади.

8. Ўзбекистон Миллий ахборот агентлиги, Ўзбе-
кистон Миллий телерадиокомпанияси, “Дунё” ахбо-
рот агентлиги ва бошқа оммавий ахборот воситалари-
га Наврўз умумхалқ байрамига тайёргарлик кўриш ва 
уни ўтказиш бўйича амалга оширилаётган ишларни 
атрофлича ёритиб бориш тавсия этилсин.

9. Ушбу қарорнинг ижросини назорат қилиш 
Ўзбекистон Республикаси Бош вазири А.Н.Арипов ва 
Ўзбекистон Республикаси Президенти Администра-
цияси Ижтимоий ривожланиш департаменти раҳбари 
О.Қ.Абдурахманов зиммасига юклансин.

Ўзбекистон Республикаси
             Президенти                                         Ш. МИРЗИЁЕВ
Тошкент шаҳри,
2025 йил 21 февраль  

Аҳолисининг қарийб 60 фоизини 30 ёшгача бўлганлар ташкил 
этадиган янги Ўзбекистонда кейинги йилларда навқирон 
авлоднинг ҳуқуқ ва манфаатларини таъминлаш, муносиб таълим 
олиши, истеъдод ва қобилиятини рўёбга чиқариш учун қулай 
шарт-шароитлар яратиш давлат сиёсатининг устувор йўналишига 
айланди. Ёшлар учун кенг имкониятлар яратилмоқда.

Дарҳақиқат, ёшларга таълим олиши, 
касб-ҳунар эгаллаши учун кенг йўл очилди, 
қобилият ва истеъдодини рўёбга чиқари-
ши, ҳаётда ўз ўрнини топиши учун барча 
зарур шароитлар яратилди. “Ёшлар дафта-
ри”, “маҳаллабай” ва “хонадонбай” ишлаш 
усуллари жорий этилгани натижасида ёш-
лар муаммолари жойида ўрганилиб, ўз вақ-
тида ва самарали ҳал этилмоқда.

Йигит-қизларнинг сиёсий фаоллигини 
ошириш, уларни қонун ижодкорлиги жараё-
нига кенг жалб қилиш мақсадида 2020 йилда 
Қонунчилик палатаси ҳузурида Ёшлар пар-
ламенти ташкил этилганди. Бугун Ёшлар 
парламенти ёшларнинг манфаатларини ҳи-
моя қилиш, уларни қонунчилик жараёнига 
жалб қилишда муҳим платформа вазифаси-
ни ўтаяпти. Шу билан бирга, ёшлар ва дав-
лат ўртасида кўприк вазифасини бажариб 
келмоқда.

Ўтган қисқа муддатда Ёшлар парламенти 
навқирон авлоднинг сиёсий-ҳуқуқий билим 
ва кўникмаларини юксалтириш, жамият 
ҳаётига дахлдорлигини кучайтириш, сиёсий 

фаоллигини оширишга хизмат қиладиган 
муҳим институт сифатида шаклланди. Том 
маънода ўғил-қизларнинг ўз фикрларини ба-
ралла айтиши учун юксак минбар бўлди.

Ёшларнинг ҳар томонлама ривожлани-
ши, таълим олиши, касб-ҳунар эгаллаши, 

тадбиркорлик фаолиятини бошлаши ва жа-
мият ҳаётида фаол иштирок этиши учун яра-
тилаётган имкониятлар туфайли ўтган 8 йил-
да ёш тадбиркорлар сони 3 карра кўпайди. 
Қисқа муддатда 42 фоиз ёш олий таълимга 
қамраб олинди.

Биргина 2024 йилнинг ўзида “Ёшлар даф-
тари” орқали 155 минг йигит-қизга 345 мил-
лиард сўмлик молиявий ёрдам кўрсатилди. 
Магистратурада таҳсил олаётган талабалар 
сони 7 баробар ортган бўлса, хотин-қизлар-
нинг контракт тўлови давлат томонидан қоп-
лаб берилаётгани туфайли улар сони 11 баро-
бар кўпайди.

“Эл-юрт умиди” жамғармаси орқали сўнг-
ги 7 йилда 2300 ёш хорижий давлатларда 
ўқиш имкониятига эга бўлди. Бу рақам ўтган 
25 йилда давлат ҳисобидан юборилган ёшлар 
сонидан 3 баробар кўп деганидир. Илмий са-
лоҳиятни ошириш борасида ҳам сезиларли 
натижаларга эришилди. Илмий даражали ёш 
олимлар сони 2 баробар ортиб, 4357 нафарга 
етди. 

Ёшларнинг тил ўрганишга қизиқиши ҳам 
ортиб бормоқда. Буни сўнгги 3 йилда тил 
ўрганаётганлар сони 2 миллионга етгани, 
IELTS имтиҳонидан юқори балл олганлар 
сони эса 5 баробар ошгани мисолида кўриш 
мумкин.

Эришилган натижалар билан бир қатор-
да ёшлар келажагини янада мустаҳкамлаш-
га қаратилган янги ташаббуслар ҳам илгари 

сурилмоқда. Хусусан, ахборот технология-
лари соҳасида ёшларни, айниқса, қизларни 
қўллаб-қувватлашга алоҳида эътибор қара-
тиляпти. 2024 йилда 25 минг қиз ахборот тех-
нологиялари бўйича бепул ўқитилган бўлса, 
жорий йилда бу кўрсаткични 2 баробар оши-
риш режалаштирилган. 

Иқтидорли, билимга чанқоқ, лекин оғир 
оилавий шароити туфайли ўқиш имкония-
тига эга бўлмаган ёшларни хорижда ўқитиш 
бўйича янги тизим — “Ёрқин келажак” ло-
йиҳаси жорий этилади. Ушбу лойиҳа доира-
сида ҳар бир маҳалладан ижтимоий ҳимоя-
га муҳтож, билимга чанқоқ ёшлар саралаб 
олиниб, уларнинг иқтидори аниқланади ва 
салоҳиятига мос хорижий олийгоҳ танла-
ниб, тайёргарлик курсларида ўқитилади.

Энди парламентдаги ёшларга дахлдор қо-
нун лойиҳалари Ёшлар парламенти аъзолари 
билан муҳокама қилинади. Ҳатто ялпи маж-
лисда лойиҳа бўйича ёшлар вакилларининг 
фикри ҳам эшитилади. Кенгаш сессияларида 
ёшлар масалалари бўйича масъул органлар 
раҳбарларининг ахборотини эшитиш тизими 
йўлга қўйилади. Барча маҳаллий кенгашлар 
ҳузурида “ёшлар гуруҳи” ташкил этилади.

Президентимизнинг шу йил 14 февраль 
куни мамлакатимиз ёшлари билан мулоқоти 
навқирон авлод ҳаётида том маънода янги са-
ҳифа очди. Ёшларнинг эртанги кунга ишон-
чини янада мустаҳкамлади. Давлатимиз 
раҳбари ёш авлод вакилларини халқимиз-
нинг олтин фонди деб атади. Ёшлар бандли-
гини таъминлаш, уларнинг таълим олиши, 
жамиятда ўз ўрнини топиши учун зарур ша-
роитлар яратиш мақсадида бир қатор муҳим 
ташаббуслар илгари сурилди.

Айниқса, йигит-қизларни қўллаб-қувват-
лаш, салоҳиятини рўёбга чиқариш соҳасида-
ги ислоҳотларда Қонунчилик палатасининг 
иштирокини янада кенгайтириш мақсадида 
Ёшлар масалалари бўйича комиссия тузиш 
ташаббуси эътиборга молик.

Бинобарин, ёшларнинг салоҳиятини рўёб-
га чиқариш, ижтимоий-иқтисодий ва сиёсий 
фаоллигини ошириш, замонавий дунёқараш, 
билим ҳамда кўникмаларга эга йигит-қизлар-
нинг ҳуқуқий билимини юксалтиришда 
Ёшлар масалалари бўйича комиссия муҳим 
аҳамиятга эга. Зеро, у ёшлар масалаларига 
оид қонун ҳужжатларини такомиллаштириш 
ҳамда ижро этиш бўйича самарали ва таъсир-
чан парламент назоратини амалга ошириш 
юзасидан таклифлар ишлаб чиқишда муҳим 
институтдир.

Ушбу янгиликларни эшитиб, ёшларнинг 
бир вакили, парламентдаги энг ёш депутат-
лардан бири сифатида жуда хурсанд бўлдим. 
Президентимиз ташаббуси билан ташкил қи-
линган Ёшлар парламентида бир неча йиллик 
фаолиятим давомида англаганим шу бўлди-
ки, ёшларнинг қонун ижодкорлиги жараёнига 
қизиқиши баланд.

Халқимизнинг ҳаётини яхшилашга қа-
ратилган қонун лойиҳаларини ишлаб чи-
қиш жараёнида ҳам ёшлар вакиллари доим 
ўз таклиф ва тавсиялари билан фаол иш-
тирок этиб келмоқда. Бу каби янги ташаб-
буслар, шубҳасиз, интилувчан, салоҳият-
ли, ёшлар орасида ўз обрўсига эга Ёшлар 
парламенти вакиллари учун жуда яхши 
имконият бўлади.

Яқинда Қонунчилик палатасида фао-
лиятимни бошлаган бўлсам ҳам ушбу ташаб-
буснинг амалга ошишида доимий равишда 
ёрдам беришга, ўсиб келаётган ука-сингил-
ларимга йўл-йўриқ кўрсатишга доимо тайёр-
ман.

Очиғи, жуда кўп дилкаш, самимий суҳбат-
ларнинг гувоҳи бўлганман. Лекин Президен-
тимиз билан мулоқот бир умр ёдимда қола-
ди. Боиси, давлатимиз раҳбарининг ҳар бир 
гапи ёшларнинг эртанги куни, таълим олиши, 
касб-ҳунар эгаллаши ва ҳаётда ўз ўрнини то-
пиб, мурод-мақсадига етишини таъминлашга 
йўғрилган.

2024 йил 17 октябрда қабул 
қилинган қонун билан кенгаш 
раисининг 12 банддан иборат 
ваколатлари белгилаб қўйилди. 
Улар, асосан, халқ депутатлари 
кенгашлари сессияларини 
чақириш, унга тайёргарлик кўриш, 
сессияларни ўтказиш (раислик 
қилиш), сессияларда қабул 
қилинган ҳужжатларни имзолаш, 
кенгаш комиссияларининг 
фаолиятини мувофиқлаштириш, 
депутатлар фаолиятига 
кўмаклашишдан иборат.

Бошланиши 1-бетда

Фармон билан маҳаллий давлат ҳокимияти 
органлари фаолиятини “Кучли кенгаш, ҳисоб-
дор ва ташаббускор ҳоким” тамойили асосида 
ташкил этиш юзасидан қонунчилик ҳужжат-
ларини такомиллаштириш бўйича “йўл хари-
таси” тасдиқланди. Ўзбекистонда маҳаллий 
давлат ҳокимияти органлари фаолиятини 2030 
йилга қадар ривожлантириш концепциясини 
ишлаб чиқиш вазифаси белгиланди.

Ҳужжатга мувофиқ, маҳаллий кенгашлар 
фаолиятига ҳар қандай давлат ҳокимияти ва 
бошқарув органларининг аралашувига йўл 
қўймаслик, маҳаллий кенгашлар зиммасига 
вазифа ва функциялар фақат қонун ҳужжат-
лари билан юкланиши тартиби ўрнатилиши 
кенгашлар мавқеини юқори даражага кўтар-
моқда.

Маҳаллий давлат ҳокимияти органла-
ри фаолиятини такомиллаштириш, уларни 
Президент фармонида кўрсатилган мақомга 
кўтариш, назорат функциясини кучайтириш 
масаласи 2024 йил 17 октябрдаги “Янги таҳ-
рирдаги Ўзбекистон Республикаси Конститу-
цияси қабул қилинганлиги муносабати билан 
Ўзбекистон Республикасининг айрим қонун 
ҳужжатларига маҳаллий давлат ҳокимияти 
органлари фаолиятини такомиллаштиришга 
қаратилган ўзгартириш ва қўшимчалар кири-
тиш тўғрисида”ги қонунда ўз ифодасини топ-
ди. Шу асосда “Маҳаллий давлат ҳокимияти 
тўғрисида”ги қонунга жиддий ўзгартириш 
ва қўшимчалар киритилди. Натижада қонун 
нормалари такомиллаштирилди ва янги нор-
малар вужудга келди.

Хусусан, қонунда узоқ вақт ишламай кел-
ган, “ҳоким депутатлар орасидан сайланади 
(тайинланади)” деган қоида олиб ташланиб, 
унинг ўрнига “ҳоким халқ депутатлари кен-
гаши депутати этиб сайланиши мумкин” ва 
“ҳоким номзоди кўриб чиқилаётган вақтда 
у ҳудудни ижтимоий-иқтисодий ривожлан-
тиришнинг истиқболга мўлжалланган дас-
турини тақдим этади”, “айни бир шахс су-
рункасига икки муддатдан ортиқ айни бир 
вилоят, туман ва шаҳар ҳокими этиб тайин-
ланиши мумкин эмас” деган қоидалар кири-
тилди.

Кенгаш ва ҳоким қарорлари (ҳоким фармо-
йиши)ни ишлаб чиқиш, келишиш ва рўйхат-
дан ўтказишда ягона электрон тизимдан фой-
даланиш белгиланганини қонундаги муҳим 
янгиликлардан бири сифатида айтиш лозим. 
Кенгаш ҳамда ҳоким қабул қилган ҳужжат-
ларда бошқача ҳолат кўрсатилмаган бўлса, 
электрон тизимда рўйхатдан ўтказилган пайт-
дан кучга кириши, ягона электрон тизимда 
рўйхатдан ўтказилмаган ҳужжатлар, қонунда 
назарда тутилган ҳолатлардан ташқари юри-
дик кучга эга бўлмаслиги мустаҳкамланди. 
Шунингдек, қонунда қонуний асосда яроқсиз 
деб топилган мулкларни бузиб ташлаш, ер 
участкаларини фойдаланиш учун бериш каби 
кенгаш ваколатлари аниқ белгиланди.

Такомиллаштирилган қонунда мутлақо 
янги ҳолат кенгаш раисларига тааллуқли. 
Чунки бу янги институт. Энди қонунга асо-
сан халқ депутатлари кенгашларининг барча 
бўғинларига кенгаш депутатлари орасидан, 
кенгаш ваколат муддатига сайланадиган кен-
гаш раиси бошчилик қилади.

2024 йил 27 октябрда ўтказилган сайлов-
лар орқали шакллантирилган халқ депутатла-
ри кенгашлари тизимида вилоят ва Тошкент 

Жумладан, 2019-2030 йиллар даврида 
Ўзбекистон Республикасининг “яшил иқ-
тисодиёт”га ўтиш ва “Ўзбекистон — 2030” 
стратегияларида 2030 йилга қадар жами 
электр энергиясида қайта тикланувчи энергия 
улушини ошириш, иссиқхона газини қисқар-
тириш, саноатда энергия самарадорлигини 
ошириш, иқтисодиётда “углерод изи”ни ка-
майтириш, “яшил” инвестицияларни қўллаб-
қувватлаш каби вазифалар белгиланган.

Сўнгги йилларда катта ҳажмли муқобил 
қувватлар ишга туширилиб, электр энергияси 
ишлаб чиқаришда “яшил” энергия улуши 16 
фоизга етказилди. Саноатда “яшил” энергия 
сертификати тизими жорий қилинди. Шу-

Ну³таи назар

КУЧЛИ  КЕНГАШ,  ²ИСОБДОР  
ВА  ТАШАББУСКОР  ²ОКИМ

УШБУ ТАМОЙИЛНИ ТАТБИҚ ЭТИШНИНГ 
ЗАРУРАТИ ВА АҲАМИЯТИ НИМАДА?

Озод ҲУСАНОВ,
Ўзбекистон Республикаси Президенти ҳузуридаги Давлат 
бошқаруви академияси профессори, юридик фанлар доктори

шаҳри кенгашларида кенгаш раиси сайланди 
ва ҳозир фаолият кўрсатмоқда. Янги таҳрир-
даги Конституция нормаларини кучга ки-
ритишга доир қонунчилигимизга мувофиқ, 
туман ва шаҳар кенгашларида 2026 йилдан 
кенгаш раиси сайланади.

Қонунчилигимизга асосан, ҳоким лаво-
зимини эгаллаб турган шахс бир вақтнинг 
ўзида кенгаш раиси этиб сайланмайди. Айни 
бир шахс сурункасига икки муддатдан ортиқ 
бир вилоят, туман, шаҳар кенгаши раиси этиб 
сайланиши мумкин эмас (бундай қоида ҳо-
кимларга нисбатан ҳам ўрнатилди). Кенгаш 
раиси раислик вазифасини бажариш даврида 
сиёсий партияларга аъзоликни тўхтатиб тура-
ди. Шунингдек, доимий комиссиялар ва пар-
тиялар, партия гуруҳлари таркибига кириши 
мумкин эмас.

2024 йил 17 октябрда қабул қилинган 
қонун билан кенгаш раисининг 12 банддан 
иборат ваколатлари белгилаб қўйилди. Улар, 
асосан, халқ депутатлари кенгашлари сессия-
ларини чақириш, унга тайёргарлик кўриш, 
сессияларни ўтказиш (раислик қилиш), сес-
сияларда қабул қилинган ҳужжатларни имзо-
лаш, кенгаш комиссияларининг фаолиятини 
мувофиқлаштириш, депутатлар фаолиятига 
кўмаклашишдан иборат.

Кенгаш раиси кенгаш фаолиятида очиқ-
лик ва ошкораликни таъминлайди, Кенгаш 
фаолиятининг ташкилий, ахборий, моддий-
техник таъминотини ташкил этади. Кенгаш-
нинг ёрдамчи органи — котибият мудири, 
ходимларни лавозимга тайинлайди, лавозим-
дан озод қилади, улар ўртасида вазифаларни 
тақсимлайди.

Бу билан аввал ҳокимлар зиммасида-
ги кўплаб вазифалар кенгаш раисига ўт-
казилди ва улар энди барча фаолиятини 
ҳудудни идора этишга қаратади. Ижро 
органларига тегишли ишлар билан шу-
ғулланади.

Президентимизнинг 2024 йил 2 феврал-
даги “Маҳаллий давлат ҳокимияти органла-
ри фаолиятининг самарадорлигини ошириш 
чора-тадбирлари тўғрисида”ги фармонида 
кенгашларни “халқ овозига” айлантириш 
масаласи қўйилган. Кенгаш шу ердаги аҳо-
ли эҳтиёжи, муаммоларини аниқ билиши ва 
бунинг учун аҳоли билан яқиндан, доимий 
мулоқотда бўлиши керак. Бу ишнинг асосий 
ечими аҳолини қабул қилишни тўғри ташкил 
этишдир. Шунинг учун кенгаш раисларига 

фуқароларни қабул қилишни ташкил этиш, 
жисмоний ва юридик шахсларни қабул қи-
лиш, мурожаатларини кўриб чиқиш ваколати 
ҳам берилди.

Аввалги қонунда сессия заруратга қараб, 
лекин йилда камида 2 марта чақирилади, 
деган қоида ўрнига сессия заруратга қараб, 
лекин ҳар чоракда бир марта чақирилиши 
белгиланганини ижобий жиҳат сифатида ба-
ҳолаш мумкин. Қонунда навбатдан ташқари 
сессия чақириш ташаббусига эга субъектлар 
ҳам кўрсатиб қўйилди.

Қонуннинг яна бир муҳим жиҳати кен-
гашларнинг нодавлат нотижорат ташкилот-
лар, фуқаролик жамиятининг бошқа инсти-
тутлари билан ҳамкорлиги алоҳида моддада 
белгилаб қўйилганидадир.

Янги таҳрирдаги “Маҳаллий давлат ҳоки-
мияти тўғрисида”ги қонунда маҳаллий ижро 
этувчи ҳокимиятга катта ўрин ажратилди. 
Унинг диққатга сазовор томонларидан бири 
шу вақтгача қўллаб келинган “ижроия ҳо-
кимият” атамаси янги таҳрирдаги Консти-
туциядан келиб чиқиб, “ижро этувчи ҳоки-
мият” деб ўзгартирилди. Ҳокимнинг вилоят, 
туман ва шаҳарда ижро этувчи ҳокимиятга 

бошчилик қилиши мустаҳкамлаб қўйил-
ди. Ҳокимнинг ваколатлари 21-моддада 21 
бандда белгиланди. 1993 йил 2 сентябрдаги 
қонунда эса ҳокимлар ваколатлари 25-мод-
дада 12 бандда белгиланган эди.

Ҳозирги шароитда асосий масала ижти-
моий-иқтисодий ривожланиш ва халқ фаро-
вонлигини ошириш эканидан келиб чиқиб, 
қонунга биноан ҳокимларга қуйидаги қў-
шимча ваколатлар берилди:

— ҳудудларни иқтисодий, ижтимоий, 
маданий ва экологик жиҳатдан ривожланти-
ришни таъминлашга қаратилган чора-тад-
бирларни амалга ошириш;

— вилоятлар, Тошкент шаҳри, туман ва 
шаҳарлар бюджетидан, ҳудудий бюджет маб-

лағларини тақсимловчиларга ажратиладиган 
бюджет маблағларининг чекланган миқдори-
ни бюджет сўровини тузиш учун кўриб чи-
қиш ва тақсимлаш;

— халқ депутатлари кенгашлари сессия-
ларида иштирок этиш; 

— кенгашга ижтимоий-иқтисодий ривож-
ланишнинг энг муҳим ва долзарб масалалари 
бўйича ҳисоботлар тақдим этиш; 

— кенгашнинг қонунчиликка зид қарор-
ларини бекор қилиш учун Олий Мажлис Се-
нати ёки судга мурожаат қилиш; 

— вилоятлар ва Тошкент шаҳри ҳокимла-
ри Ўзбекистон Республикаси Ҳисоб палата-
сига навбатдаги йил учун маҳаллий бюджет-
лар лойиҳасини кўриб чиқиш ҳамда тегишли 
хулоса тақдим этиш, ўтган молия йили учун 
маҳаллий бюджетларнинг ижроси тўғрисида-
ги ҳисоботни ташқи аудитдан ўтказиш ҳамда 
баҳолаш учун юбориш.

Булар, ўз навбатида, ҳокимларнинг вако-
латлари аввалги қонунчиликка нисбатан анча 
кўпайгани ва аниқлаштирилганини кўрсатади.

Худди шунингдек, қонунда халқ депутат-
лари кенгашларининг ваколатлари ҳам аниқ-

лаштирилди ва сезиларли даражада кўпайти-
рилди. Кенгашга қўшимча:

— Президент халқ қабулхоналарининг 
ҳудуддаги давлат органлари ва ташкилотлар 
раҳбарлари фаолияти ҳамда мурожаатлар би-
лан ишлаш ҳолати тўғрисидаги ахборотини 
ҳар чоракда эшитиш;

— ёшлар муаммоларини ўрганиш ва 
ҳал этишга кўмаклашиш, ёш авлоднинг 

истеъдоди ва қобилиятини ривожлантириш 
учун қўшимча шарт-шароит яратиш чорала-
рини кўришга қаратилган ишлар тўғрисида 
Ёшлар ишлари агентлиги ҳудудий раҳбарла-
рининг ҳисоботини ҳар 6 ойда эшитиш; 

— зарурат бўлганда ижро этувчи ҳоки-
мият бўлимлари, бошқармалари, бошқа тар-
кибий бўлинмалари раҳбарларининг ҳисо-
боти, жумладан, қонунларга риоя этилиши, 
тегишли кенгашлар қарорлари ва доимий 
комиссиялар тавсияларининг бажарилиши 
юзасидан ҳисоботларини эшитиш;

— прокурорнинг фаолияти тўғрисидаги 
ахборотни эшитиш;

— кенгаш сўровини юбориш тўғрисидаги 
таклифни кўриб чиқиш, кенгаш текшируви-
ни ўтказиш, депутат сўровини юбориш ва 
улар юзасидан қарорлар қабул қилиш;

— ҳокимнинг кенгашнинг қонунчиликка 
зид қарорларини қайта кўриб чиқиш тўғри-
сидаги тақдимномасига асосан кенгаш қаро-
рини ўзгартириш ёки бекор қилиш;

— ҳокимнинг ва қуйи кенгашнинг қонун-
чиликка зид қарорларини бекор қилиш бел-
гиланди.

Янги таҳрирдаги қонунда вилоят ва Тош-
кент шаҳри кенгашларигагина тааллуқли ва-
колатлар ҳам алоҳида белгиланди. Жумладан:

— вилоят ҳамда Тошкент шаҳрининг 
шаҳар бюджетидан туманлар ва шаҳар-
лар бюджетида ажратиладиган тартибга 
солувчи бюджетлараро трансфертларнинг 
чекланган миқдорини кўриб чиқади ҳамда 
тасдиқлайди;

— жисмоний ва юридик шахсларга мерос 
қилиб қолдириладиган умрбод эгалик қилиш, 
доимий эгалик қилиш, доимий фойдаланиш, 
муддатли (вақтинча) фойдаланиш ёки ижара 
ҳуқуқи асосида тегишли ер участкалари ёки 
уларнинг қисмлари компенсацияси эвазига 
жамоат эҳтиёжи учун олиб қўйиш ва олиб 
қўйилган ер участкаларида жойлашган кўч-
мас мулк объектларини қонунда белгиланган 
ҳолат ва тартибда бузиб ташлаш тўғрисида 
қарорлар қабул қилиш;

— Омбудсман ва Болалар омбудсмани 
ҳудудий вакилининг маърузасини ҳар йили 
эшитиш;

— тегишли ҳудудга маҳаллий аҳамиятга 
молик монументал ёдгорликларни қонун-
чиликда белгиланган тартибда ўрнатиш, 
бузиш (кўчириш) тўғрисида қарорлар қабул 
қилиш.

Шунингдек, қонунда ҳокимларнинг йил 
якуни бўйича ҳисоботи қачон эшитилиши 
кераклиги, вилоятлар, Тошкент шаҳри ИИБ 
бошлиқларининг қандай муддатда ҳисобот 
бериш тартиби ҳамда бундай сессиялар-
нинг ошкора ўтиши белгилаб қўйилди. Бу 
билан ички ишлар органлари фаолияти ус-
тидан вакиллик ҳокимияти ҳамда жамоат-
чилик назорати механизмлари кучайтирил-
ди. Қонуннинг муҳим янгиликларидан яна 
бири — “кенгаш сўрови,” “кенгаш текши-
руви” каби мутлақо янги институтлар таъ-
сис этилди.

Давлатимиз раҳбари Олий Мажлисга 2020 
йилдаги Мурожаатномасида “Айни вақтда 
фармонлар, қарорлар, концепция ва страте-
гияларда белгиланган индикаторлар ва мақ-
садли параметрларнинг ижроси бўйича ҳо-
кимлар ўз ҳудудларидаги оммавий ахборот 
воситалари ва жамоатчиликка мунтазам ах-
борот бериб боришлари керак бўлади.

Ишнинг самарасини ошириш мақсадида 
маҳаллий вакиллик органлари фаолиятида 
кенгаш сўрови институтини жорий этишни 
таклиф қиламан”, деганди. Айни ташаббус 
мазкур қонунда ўз ўрнини топди.

Қонуннинг “кенгаш сўрови” деб номлан-
ган моддасига асосан, “кенгаш сўрови” те-
гишли ҳудудда жойлашган давлат органлари 
ва ташкилотларининг мансабдор шахсларига 
жавоб бериш шарт бўлган талабидир. Қонун-
да сўровни шакллантириш, сўровни баён қи-
лиш, унга жавоб бериш шакли ва муддатла-
ри, унинг ҳуқуқий оқибати, “кенгаш сўрови” 
қандай масалаларга татбиқ қилинмаслиги 
аниқ белгилаб қўйилди. Қисқа ва лўнда айт-
ганда, кенгаш сўрови ҳамда назорати кучли, 
таъсирли механизмдир.

Ана шундай механизмлардан яна бири 
кенгаш текширувидир. Кенгаш текширу-
ви тегишли ҳудуд хавфсизлигига, барқарор 
ривожланишига салбий таъсир кўрсатиши 
мумкин бўлган (тўсқинлик қилувчи), ин-
сон ҳуқуқлари ва эркинликлари, жамият 
ва давлат манфаатларига таҳдид соладиган 
фактлар ҳамда воқеаларни ўрганиш мақса-
дида ўтказилиши мумкин. Бу ҳақдаги қарор 
депутатлар умумий сонининг кўпчилик ово-
зи билан қабул қилинади. “Кенгаш сўрови” 
каби “кенгаш текшируви” қандай объект-
ларга қаратилмаслиги ҳам қонунда белгилаб 
қўйилди. Бу турдаги текширув кенгаш туз-
ган комиссия томонидан ўтказилади. Унинг 
ваколатлари ҳам қонунда аниқ белгилаб қў-
йилган.

Янгиланган қонун маҳаллий давлат ҳоки-
мияти органлари фаолиятини, вакиллик ва 
ижро этувчи органлар муносабатини янгича 
ташкил қилиш, ўзаро тийиб туриш механизм-
ларини кучайтиришга хизмат қилади. Лекин 
бу билан мақсадга эришилмайди. Маҳаллий 
давлат ҳокимиятини янада ривожлантириш, 
мавқеини ошириш доимий жараёнга айла-
ниши керак. Зеро, давлатимиз раҳбари янги 
сайланган парламент мажлисида сўзлаган 
нутқида қонун ижодкорлиги жараёнига ма-
ҳаллий кенгашларни кенг жалб этиш, ҳар 
бир қонун бўйича уларнинг фикрини олиш 
амалиётини йўлга қўйиш, қонунларни пар-
ламент қўмиталарида кўриб чиқишга вазир-
лик ва идоралар вакилларини эмас, маҳаллий 
кенгаш депутатларини жалб этиш, маҳаллий 
кенгашлар фаолиятига ҳар томонлама кўмак-
лашиш Сенатнинг устувор вазифаси бўлиши 
кераклигини таъкидлади.

Ўзбекистонда “яшил иқтисодиёт”ни ривожлантириш 
давлат сиёсатининг устувор йўналишларидан бирига 
айланди. Хусусан, мамлакатнинг глобал ҳамжамият олдидаги 
мажбуриятларини бажаришида тармоқ ва соҳаларнинг 
уйғун “яшил” трансформациясини амалга ошириш, 
рақобатбардошлиги ва ресурс тежамкорлиги ҳамда “яшил” 
ривожланиш орқали иқтисодий ўсишни таъминлаш борасида 
тизимли ишлар бажарилмоқда.

нингдек, қуёш панели ўрнатилган хонадон-
лар сони 60 мингдан ошди. Бу эса мамлакат-
нинг “яшил иқтисодиёт”га ўтиш борасидаги 
саъй-ҳаракатлари жадал давом эттирилаётга-
нидан далолат.

“Ўзбекистон — 2030” стратегиясини “Ат-
роф-муҳитни асраш ва “яшил иқтисодиёт” 
йилида амалга оширишга оид давлат дасту-
рида мазкур сиёсатнинг мантиқий давоми си-
фатида экологик барқарорликни таъминлаш, 
“яшил иқтисодиёт” ва циркуляр иқтисодиёт 
тамойилларини кенг жорий қилиш, давлат-
хусусий шериклик асосида йирик “яшил” 
энергия станцияларини барпо этиш, аҳоли 
хонадонларида қуёш панелини ўрнатиш-

ни рағбатлантириш, иқтисодиётда “углерод 
изи”ни камайтириш, ресурсларни қайта иш-
лаш ва самарали фойдаланиш орқали чиқин-
диларни камайтириш ҳамда “яшил” компо-
нентларни ошириш каби устувор вазифалар 
белгиланган.

2025 йилда “яшил иқтисодиёт” тамойил-
ларини кенг жорий қилиш мақсадида Париж 
битими талабларидан келиб чиқиб, Ўзбекис-
тоннинг углерод нейтраллигига эришиши-
нинг узоқ муддатли стратегиясини ишлаб 
чиқиш, умумий қуввати 4,5 гигаватт бўлган 
йирик қуёш ва шамол электр станцияларини 
ишга тушириш, 785 мегаватт қувватли қуёш 
панелларини ўрнатиш, 225 мегаватт қувват-
ли гидроэлектр станцияларини барпо этиш 
орқали электр энергияси ишлаб чиқаришда 
жами қайта тикланувчи энергия манбалари 
улушини 26 фоиз ва жами генерация қувват-
лари таркибидаги улушини 40 фоизга етка-
зиш, янги қуриладиган бино-иншоотлар ва 
уй-жойлар энергия самарадорлигидан келиб 
чиқиб, “Яшил бино” сертификати жорий 
этиш сингари вазифалар белгиланди.

Шунингдек, 2025 йилда Европа тикланиш 
ва тараққиёт банкидан босқичма-босқич 200 
миллион еврогача, Жаҳон банкидан энергети-
ка секторида метан эмиссиясини камайтириш 

учун 10 миллион доллар, Глобал яшил ўсиш 
институти орқали Корея халқаро ҳамкорлик 
агентлиги техник кўмаги доирасида Ўзбекис-
тон — Корея ўртасида “яшил” ҳамкорликни 
кучайтириш учун 6,5 миллион доллар, Жаҳон 

банкининг iCRAFT лойиҳаси доирасида  
500 минг тонна қисқартирилган иссиқхона 
газларини сотиш ҳисобига 7,5 миллион дол-
лар, Германия халқаро ҳамкорлик жамиятидан 
саноатни яшиллаштириш ва азот кислотаси 

ишлаб чиқарувчи корхоналарнинг атмосфера-
га чиқараётган зарарли газини қисқартириш 
учун 20 миллион евро миқдоридаги “яшил” 
ва кам углеродли ривожланиш лойиҳаларини 
қўллаб-қувватлашга қаратилган имтиёзли кре-
дит ва грант маблағлари жалб этилади.

Шакллантириладиган инвестиция дас-
турлари, тармоқ, соҳалар ва ҳудудларни ри-
вожлантириш бўйича янги лойиҳаларнинг 
2025 йилдан бошлаб 15 фоизида, 2027 йил-
дан бошлаб 30 фоизида, 2030 йилдан бош-
лаб 55 фоизида “яшил” компонентлар бўли-
ши лозимлиги белгиланди.

Бундан ташқари, 2030 йилга бориб, 25 ги-
гаватт қайта тикланувчи энергия манбалари 
барпо этилиб, бунинг ҳисобига йилига 64 мил-
лиард киловатт-соат “яшил” энергия олиш ва 
жами генерацияда “яшил” энергия улушини 
50 фоиздан ошириш мақсад қилинган. 

Умуман олганда, қайта тикланувчи энер-
гия манбаларини ривожлантириш, энергия 
тежамкор технологияларни жорий этиш, эко-
логик тоза маҳсулотлар ишлаб чиқариш, ме-
тан эмиссиясини қисқартириш каби чоралар 
мамлакатда “яшил иқтисодиёт”ни ривожлан-
тириш, экологик барқарорлик ҳамда аҳоли 
саломатлигини таъминлашга, шунингдек, 
барқарор ривожланиш мақсадларига эри-
шишга хизмат қилади.

Искандар ЎРОҚБОЕВ,
“Тараққиёт стратегияси” 
маркази бош мутахассиси

Шахсий тажриба

Бугун вилоятнинг асосий драйверларидан 
бири бўлган аграр тармоқ қаторида саноат, қу-
рилиш, хизмат кўрсатиш ва бошқа соҳалар ҳам 
изчил ривожланиб, янги иш ўринлари очил-
моқда.

Бу ўзгаришлар вилоятнинг асосий кўрсат-
кичларида ҳам ўз ифодасини топяпти. Жумла-
дан, ялпи ҳудудий маҳсулот 2016 йил 12 трил-
лион 179 миллиард сўмни ташкил этган бўлса, 
2024 йил якунида 40 триллион сўмдан ошди. 
Бу даврда саноат маҳсулотлари ишлаб чиқа-
риш ҳажми 2 триллион 200 миллиард сўмдан 7 
триллион 298 миллиард сўмга етказилди.

Вилоятда 2017 йили 25 минг 674 корхона 
фаолият юритган бўлса, ўтган йил якунига 
кўра, улар сони 46 минг 250 тадан ошди. Қу-
рилиш, қишлоқ хўжалиги, хизмат кўрсатиш 
каби тармоқларда ҳам йирик ҳажмдаги ўсиш 
суръати кузатилмоқда.

Президентимизнинг Сурхондарёга ҳар бир 
ташрифини воҳа аҳли кўтаринки кайфиятда 
кутиб олади. Боиси, ташрифдан сўнг янгидан 
янги лойиҳалар ҳаётга татбиқ этилади. Аҳоли 
фаровонлашувига хизмат қилувчи қатор та-
шаббуслар илгари сурилиб, масъулларга зарур 
топшириқлар берилади.

Давлатимиз раҳбари 2023 йил 16-17 ноябрь 
кунлари вилоятга ташрифи чоғида иқтисодий-
ижтимоий ривожлантириш юзасидан масъул-
ларга қатор вазифаларни белгилаб бериб, аниқ 
йўналишларни кўрсатиб ўтган, жумладан, 
бундай деган эди: “Сурхондарё вилоятига ин-
вестиция жалб қилиш ва саноатни ривожлан-
тиришдаги энг катта захира — бу мавжуд кон-
ларни ишга солиш”.

Ҳақиқатан, воҳада ер ости ва ер усти бой-
ликлари сероб. Эътибор беринг: 2017 йилгача 

Лекин бугун жиддий хавф билан юзма-юз 
келганимизда тарғибот-ташвиқот ишлари би-
лан чегараланмай, қатъий чоралар қўллаши-
миз зарурлигини тушуниб етдик.

Шу ўринда бугунги кунда амалга ошири-
лаётган “Яшил макон” умуммиллий лойиҳа-
си иқлим ўзгариши, чўлланиш, шўрланиш, 
тупроқ эрозияси ва бошқа муаммоларга ечим 
бўлаётганини эътироф этиш зарур. Дунёдаги 
бошқа давлатларда экология билан боғлиқ 
муаммоларни ҳал этиш бўйича тажрибалар-
га назар ташласангиз, ХХРда ҳозирги кунга 
қадар давом этаётган дарахт экиш, “яшил 
белбоғлар” (иҳоталар) барпо этиш орқали 
чўлланишни тўхтатишга муваффақ бўлинга-
ни эътиборга молик.

Ўтган асрнинг 70-йилларида Хитойдаги 
Гоби ва Такламакон чўллари ҳалокатли да-
ражада кенгая бошлагани, қумликларнинг 
маданий ўсимликлар ўсаётган майдонларга 

Ёш деҳқон шуларни ўйларкан, ўтган 
йили ҳосилдорлик чўғи зўр бўлганидан 
мамнунлик туйғуси юзига урди. Лекин 
бу билан ишни тўхтатиб бўлмайди. Ҳали 
режалари бисёр. Бу ёғи уй-рўзғорга ҳам 
ёрдам қилиши керак. Бунинг учун фақат 
томорқадан янада унумли фойдаланиш 
лозим. 

Беҳрўз Абдураҳимов 24 ёшда. Қамаши 
туманидаги Боёвут қишлоғида яшайди. 
У болалигидан деҳқончилик сирлари-

ни яхши ўрганган. Шу сабаб ҳовлисига 
кирган кишининг дили яйрайди. Боиси, 
бир қарич бўлса-да, бўш ернинг ўзи йўқ. 
Қишлоқдаги ота-оналар фарзандларига, 
кўпчилик ёшларга уни намуна сифатида 
кўрсатади. Аслида, ёш йигитнинг қил-
ган ишлари ўрнак олса арзигулик. У ерга 
кам харажат қилиб, кўпроқ фойда кўриш 
йўлини қидиришдан, изланишдан чарча-
майди. Малакали миришкорларнинг кўп 
йиллик тажрибаларини ўрганишга ҳара-
кат қилади. Айниқса, ҳовлисига оқар сув 
келиши мушкуллиги боис, шуни қандай 
қилиб осонроқ ҳал этиш чораларини из-
лайди. 

Икки йил аввал отаси билан маслаҳат-
лашиб, 5 сотихли иссиқхона қурди. Ичига 
биринчи йили бодринг экди. Лекин бод-
рингни ҳосилдор қилиш учун доимий ра-
вишда суғориб туриш керак эди. Бу осон 
эмасди. Қийналиб бўлса-да, эплади. Даст-
лабки йили натижа ёмон бўлмади. Аммо 
сув масаласини ҳал этмаса, иши кейинги 
йилда оғир кечиши аниқ эди. Тезда ишга 
киришиб, ҳали Боёвут қишлоғида ҳеч 
кимнинг хаёлига келмаган ёмғир суви-
дан фойдаланиш лойиҳасини ишлаб чиқ-
ди. Бунинг учун беш сотихли иссиқхона 

ҚАРАШЛАР ҲАМ, 
МУНОСАБАТ ҲАМ ЎЗГАРМОҚДА
Гапнинг рости, яқин йилларгача Сурхондарёда фақат аграр 
тармоқни ривожлантириш мумкин, чунки бошқа соҳа ва 
тармоқлар истиқболсиз деган қарашлар мавжуд эди. Бироқ охирги 
етти йилда воҳада амалга оширилган катта ислоҳотлар бу қараш 
нотўғри эканини амалда исботлади.

вилоят ҳудудида 77 та фойдали қазилма кони 
давлат балансида қайд этилган бўлса, кейинги 
7 йилда соҳада амалга оширилган ислоҳот-
лар ва геология-қидирув ишлари натижасида 
қўшимча 1 та қўрғошин-рух ва 28 та норуда 
қазилманинг янги конлари аниқланиб, жами 
конлар сони 106 тага етказилди.

Конларни ўзлаштириш натижасида янги са-
ноат корхоналари барпо этилмоқда. Аҳолини 
иш билан таъминлаш, ҳудудни ижтимоий-иқ-
тисодий ривожлантиришда мавжуд захиралар-
дан фойдаланиш юзасидан белгиланган вази-
фалар ижроси таъминланяпти.

Хусусан, Термиз туманида базальт пли-
та ишлаб чиқаришга қаратилган йирик за-
вод қуриляпти. Умумий қиймати 26 миллион 
долларлик мазкур лойиҳа ишга туширилиши 
натижасида 320 та янги иш ўрни очилиши 
режа қилинган. Қолаверса, воҳанинг Олтинсой 
туманидаги базальт захирасидан фойдаланиб, 
импорт ўрнини босадиган ҳамда экспортбоп 
маҳсулот ишлаб чиқариш кўзда тутилган.

Сурхондарё вилоятининг шимолий қис-
ми маъданли конларга бой тоғли ҳудуд. Ҳали 
воҳа саноатида бўй кўрсатмаган базальт плита 
ишлаб чиқариш лойиҳаси учун зарур хомашё, 
яъни базальт тошларининг жуда катта захира-
си Олтинсой туманида мавжуд. 

— Эсимни танибманки, Олтинсойнинг 
тоғли ҳудуди деҳқончилик ва чорвачиликка, 
пасттекислик қисми боғдорчилик ва сабзавотчи-
ликка ихтисослашган эди, — дейди олтинсой-
лик иқтисодчи Рустам Қорабоев. — Айниқса, 
икки-уч йилда туманнинг ер ости бойликлари-
ни ўзлаштиришга қаратилган эътибор бу ерда 
ҳам замонавий саноатни ривожлантиришнинг 
истиқболли йўналишларини белгилаб берди. 

Иқтисодиётдаги, салоҳият ва имкониятдаги 
уйғунлашувдан юзага келган бу янгиланишлар 
олтинсойликлар ҳаётини ўзгартирмоқда. Бу 
каби қатор янги лойиҳалар юрт ободлиги, хо-
надонлар файзи, одамларнинг фаровон, тўкин 
турмуши учун хизмат қиляпти.

Олтинсой туманидаги кўмир захираси ҳам-
да базальт участкасини ўзлаштириш юзасидан 
берилган тегишли топшириқлар ижроси юза-
сидан шу кунларда “Турон эко кўмир” масъу-
лияти чекланган жамияти саноат усулида қий-
мати 50 миллион долларлик кўмир қазиб олиш 
лойиҳасини амалга оширяпти. Кон тўлиқ ишга 
тушиши билан йилига 360 минг тонна кўмир 
қазиб олинади. Мингдан ортиқ кишининг иш 
билан бандлиги таъминланади.

Янги иш ўринлари очиш ва ишлаб чиқариш 
қувватини оширишда тоғ-кон маъданлари ало-
ҳида аҳамиятга эга. Шу боис, Сариосиё, Ол-
тинсой ва Шеробод туманларидаги захиралар 
янги саноат қувватлари учун замин бўлмоқда. 
Масалан, базальт, аввало, экологик тоза маҳ-
сулот. Унинг афзаллиги иссиқ ва совуқни ўт-
казмаслигида. Бундан ташқари, иссиқликни 
тежаш билан бирга овоз ўтказувчанлиги ҳам 
жуда паст ва ёнғиндан ҳимоя қилиш хусусия-
тига эга. Маҳсулот алоҳида қайта ишлашни 
талаб этмайди, кимёвий бардошли ва узоқ вақт 
фойдаланишга мўлжалланган. Ушбу материал 
гидрофоб. Унга тушган сув ичкарига ўтмай-
ди. Натижада иссиқлик сақлаш ҳолати ҳам 
ўзгармайди. Сувнинг ҳажм бўйича сўрилиши 
2 фоиздан кўп эмас. Шу туфайли уй-жойлар, 
ижтимоий соҳа ва саноат объектларида ундан 
иссиқлик сақловчи восита сифатида фойдала-
нилади.

Базальт плита ишлаб чиқаришга ихти-
сослашган корхонада келгусида 320 дан 
ортиқ кишининг бандлиги таъминланади. 
Бу 700 га яқин оиланинг қозони қайнайди, 
дегани. Шунингдек, хорижий мутахассис-
ларга маҳаллий кадрларни бириктириб, кел-
гусида малакали муҳандислар тайёрлаш ҳам 
мақсад қилинган. Корхонанинг бир йил-
лик маҳсулот айланмаси қиймати қарийб  
20 миллиард долларни ташкил этади. Ўз 
навбатида, маҳаллий бюджетга 16 миллиард 
сўм тушум тушади.

Корхона Термиз эркин иқтисодий зонаси 
ҳудудида жойлашгани боис, Президентимиз-
нинг тегишли фармони билан қатор солиқ 
имтиёзлари берилган. Бу эса ишлаб чиқариш 
қуввати кенгайиши, корхона ривожида муҳим 
ўрин тутади.

Давлатимиз раҳбарининг ташрифлар дои-
расида вилоятдаги “ўсиш нуқталари”ни бел-
гилаб бераётгани ҳудудда қишлоқ хўжалиги 
билан бирга қурилиш, тадбиркорлик, саноат ва 
бошқа тармоқларнинг ҳам изчил юксалишига 
хизмат қилмоқда. Саноат ривожига қаратил-
ган янги лойиҳаларнинг қўллаб-қувватланиши 
ҳудуд иқтисодиётини мустаҳкамлаш ва аҳоли 
фаровонлигини таъминлашда муҳим асос бўл-
моқда.

Сарвар ТЎРАЕВ,
“Янги Ўзбекистон” мухбири

ЁШ ДЕҲҚОН томорқадан ҳар 
йили 200 МИЛЛИОН СЎМдан 
зиёд ДАРОМАД ТОПМОҚДА

Беҳрўз деҳқончилиги ортидан  
орттирган пуллари битта машинага 
етиб қолганини чамалаб кўраркан, 
яқин ўртоғи бир вақтлар уни хорижда 

ишлашга таклиф қилганида кўнмагани тўғри 
бўлганидан қувонди. Яхшиям унга эргашиб 
кетмагани. Бўлмаса, ким билади, ҳозир қайларда 
юрарди. Олис ўлкада иш топишнинг ўзи бўлмаса 
керак. Ўртоғи ҳам шу пайтгача тайинли бирор 
жойга жойлашолмай юрганини тунов куни 
унинг отаси айтиб қолди.

томидан тушаётган ёмғир ва қор сувини 
бир жойда тўплаш керак эди. Шунинг ҳа-
ракатига тушди. Иссиқхона ёнида ҳовуз 
қуриб, қувурлар орқали ёмғир суви йиғи-
ладиган қилди. 

— Шундан сўнг ишимиз анча осонлаш-
ди, — дейди Беҳрўз Абдураҳимов. — Ил-
гари ариқдан сув келгунга қадар кўп вақт 
сарфланарди. Бир кун сув келса, ҳафталаб 
келмасди. Айни пайтда иссиқхонамиз-
да помидор экилган. Суғоришда умуман 

муаммо йўқ. Ҳовуздаги сувдан томчила-
тиб суғориш орқали ниҳоллар тагига нам-
лик доим бориб туради. Иссиқхоналарга 
экин совуқ кунлар тушгандан сўнг экила 
бошланади. Бу пайтда кузги-қишки ёғин 
мавсуми бўлади. Демак, кунлар исиб кет-
гунга қадар сув муаммоси ҳал этилади. 
Мутахассислар фикрича, ҳосилдорлик 
ортишида ҳам ёмғир сувининг ҳиссаси 
катта. 

Ёш деҳқоннинг яна бир усули кўпчи-
лик учун қизиқ. Иссиқхонада бўшаган 
қоплар ичига картошка экиш ҳадиси-
ни олган. Шу кеча-кундузда қопга ёғоч 
қириндиси, чорва гўнги ва тупроқдан 
аралашма солиб, ҳар бирига бир дона-
дан картошка уруғини экиб чиққан. Ай-
тишича, бу усул анча унумдор. Ҳосил-
нинг кўп бўлишини таъминлайди. Бир 
дона картошка ўртача беш кило ҳосил 
беради. Бир дона уруғлик картошкадан 
беш кило олинадиган бўлса, ўртача олти 
минг сўмдан ҳисоблаганда 30 минг сўм 
даромад келтиради. Ҳозир нақ 200 та 
қопга шу усулда картошка экилган. Де-
мак, бир тонна ҳосилдан олти миллион 
фойда нақд, дегани. Бу иссиқхонадаги 
бўш жойдан унумли фойдаланиш орқали 

келаётган даромад. Яна бир жиҳати, бо-
зорга картошка эртароқ чиқади. 

Бундан ташқари, тез орада ҳосилга 
кирадиган помидор ҳам камида бир ярим 
минг тоннадан ортиқ ҳосил бериши кутил
япти. Бу маблағга чақиладиган бўлса, ка-
мида 15-20 миллион сўмга бориб қолади. 
Умумий ҳисобда битта иссиқхона бир мав-
сумда ўртача ўттиз миллион сўмдан ортиқ 
фойда келтирмоқда.  

У фақатгина иссиқхона билан чекла-
ниб қолгани йўқ. Ҳовлисидаги 10 сотих 
жойга картошка экишга ҳозирлик кўрмоқ-
да. 20 сотих ерда эса тўқсонбости усулида 
экилган пиёз уруғлари етилмоқда. Эрта 
баҳорда томорқадан чиққан сабзавот маҳ-
сулотлари ички бозорга чиқарила бошла-
ниши аниқ. Шу билан бирга, боғдаги 30 
туп олма дарахтидан яхшигина даромад 
олинади.

— Ҳалол меҳнатнинг нони ширин. Фа-
қат буни англай олсак бўлгани, — дейди 
Беҳрўзнинг отаси кекса деҳқон Низомид-
дин Турсунов. — Аслида, барчаси ҳар 
бир одамнинг ўзига боғлиқ. Шундоққина 
эшигинг олдидаги имкониятни вақтида 
илғай олмасликнинг ўзи хато. Ҳовлидан 
туриб, турмушини фаровон қилиб яшаёт-
ганлар кам эмас. Биз ҳам кўп йиллардан 

бери деҳқончилик, боғдорчилик ортидан 
кун кечирамиз. Бировдан кам жойимиз 
йўқ. Шукрки, ҳовлининг ўзидан яхши да-
ромад топяпмиз. Фарзандларимизни ўқи-
тиб, яшаш тарзимизни яхшилаб олдик. 
Ҳозир ўғлим Беҳрўз ишларимни давом 
эттиряпти. Унга доим керакли маслаҳат-
ларни бериб боряпман. Ростини айтсам, 
деҳқончиликда у мендан олдинлаб кетди. 
Ёшларнинг интилгани яхши. 

Айни пайтда боғда дарахтларга шакл 
бериш бошланган. Беҳрўз боғдорчилик 
сирларини ҳам пухта ўзлаштириш ҳара-
катида. Шу сабаб ҳар бир ниҳолни пар-
варишлаш жараёнларини диққат билан 
ўрганиб бормоқда. Отаси қайси новда 
кесилиши, қайсини қолдириш ҳақида ту-
шунча беришдан чарчамайди. Ҳар бир ҳо-
латга эътиборли бўлган ёш йигит ҳаттоки 
қимматли маслаҳатларни ёндафтарчасига 
қайд қилиб бормоқда. Мақсади эса янги 
ғоялар устида ишлаш. Келгусида боғ ҳо-
силдорлигини ошириш учун нималарга 
диққатли бўлиш лозимлиги ҳақида бош 
қотирмоқда.

Бундан ташқари, ёш йигитнинг ҳовли-
сида ўттиз бош қўй, ўндан ортиқ қорамол 
боқилмоқда. Сигирлардан кунига ўн беш-
йигирма литр сут соғиб олинади. Харидор-
лар ўзи келиб олиб кетади. Бу ҳам рўзғорга 
наф келтирмоқда. Ҳар йили 20 та қўчқор 
боқиб, гўштга топширмоқда. Сирасини 
айтганда, бир йилда ҳовлининг ўзидан ўр-
тача икки юз миллион сўмдан зиёд даро-
мад топмоқда. Ушбу мавсумда эса буни 
янада ошириш истагида. 

Дарвоқе, у хирмон кўтарилиб, янги 
машина мингач, ўртоқларини меҳмонга 
чақирмоқчи. Шунчаки мақтаниш учун 
эмас, балки ҳаракат қилган одам томор-
қасидан унумли фойдаланиб, шу ернинг 
ўзида ҳам яхши даромад топиши мум-
кинлигини исботламоқчи. Қолаверса, 
дўстлари билан ўз тажрибаларини ўртоқ-
лашиш ниятида.

Акбар РАҲМОНОВ,
“Янги Ўзбекистон” мухбири

ЭСИЗ  МЕ²НАТ,  ЭСИЗ  МАБЛАF

олганда, бу бонг уришга асосли хабардир. 
“Яшил макон” умуммиллий лойиҳаси биз 
учун шу қадар муҳимки, унинг ижросини таъ-
минлашга ёшу қари бирдек масъул.

2024 йилнинг баҳор мавсумида Жиззахда 
9,8 миллион туп кўчат экилиши белгиланган 
эди. Вилоят бўйича жами 10,6 миллион туп 

кўчат экилиб, режа 107 фоиз бажарилди. Ту-
ман (шаҳар) экология инспекциялари томо-
нидан жами 294 та корхона ва ташкилотга 
манзарали, мевали дарахтлар ва буталар ҳам-
да кўчатларни озиқлантириш ва парвариш 
қилиш бўйича кўрсатмалар берилди. Аммо 
кўрсатмаларни ўз вақтида бажармагани, су-

ғориш ишларини ташкил этмагани ҳамда 
дарахтлар ва кўчатларни муҳофаза қилиш 
чораларини кўрмагани, пайҳон қилиш ҳолат-
лари бўйича 167 нафар масъул ходимга 543 
миллион 730 минг сўм маъмурий жарималар 
қўлланди.

Ёз ва куз мавсумида ҳаво ҳарорати кес-
кин ошиб кетган вақтларда экилган дарахт 
ва бута кўчатлари қуриб қолишининг олдини 
олиш, экилган кўчатларни сақлаб қолиш мақ-
садида 4 миллион 700 мингдан ортиқ кўчат 
суғорилди. 

Шунингдек, 2024 йил кузги кўчат экиш 
мавсумида вилоят бўйича 6 миллион 668 
минг 570 туп манзарали дарахт ва бута кў-
чати экилиб, белгиланган режа 105,2 фоиз 
бажарилди.

Хуллас, баҳорги ва кузги экиш якуни бў-
йича вилоятда 17 миллион 268 минг 570 туп 
кўчат экилди. Агар шу суръат сақлаб қолин-
са, вилоятда яшил майдонлар сезиларли кен-
гаяди. 

Аммо қоғоздаги ҳисоботларга қараб иш 
кўрилганида ҳамма ёқ дарахтзорга айланиб 
кетган бўларди. Афсуски, ундай эмас, айрим 
ташкилот ва муассасалар рақамнинг ортидан 
қувиб, ер ҳолати, куннинг экишга мослиги, 
суғориш имкони, шароитнинг ҳисобини ол-
май кўчат экишга зўр берди. Натижада минг-
лаб кўчатлар кўкармай қуриб қолди. Қанча 
меҳнат, қанча маблағ ҳавога совурилди.

Ҳудудларда экиладиган дарахт ва бута 
кўчатлари кўкарувчанлигини таъминлаш 
учун суғориш тизими мавжуд бўлмаган ер-
ларга ҳамда ёши 5 йилдан кам бўлган кў-
чатларнинг экилиши тақиқланган бўлса-да, 
жорий йилнинг баҳор мавсумида Арнасой, 
Бахмал, Ғаллаорол, Ш.Рашидов, Зомин, 
Зарбдор, Зафаробод, Фориш ва Янгиобод 

туманларида жами 14 та корхона, ташки-
лот ва муассаса томонидан 42 минг 390 туп 
кўчат суғориш тизими мавжуд бўлмаган ер-
ларга экилган.

Янги қуриладиган бино ва иншоотлар-
ни лойиҳалаштиришда уларга туташ ҳудуд-
ларнинг кўкаламзорлаштириш майдонлари 
лойиҳа учун ажратиладиган ер участкалари 
умумий майдонининг 25 фоизидан кам бў-
лишига йўл қўйилмайди деб белгиланган. 
Аммо ушбу масалага қурилиш ташкилотла-
ри, буюртмачи, лойиҳачи, пудратчи томо-
нидан эътибор берилмай, қурилишлар ло-
йиҳалаштирилиб, фойдаланишга топшириб 
юборилмоқда.

Шу билан бирга, давлат аҳамиятидаги 
автомагистраллар атрофида ташкил эти-
лаётган “яшил белбоғ”лар суғориш тизими 
мавжуд бўлмагани ҳамда агротехника қои-
даларига риоя этилмагани сабабли унувчан-
лик даражаси пастлигича қолмоқда. Туман 
(шаҳар)ларнинг ички ва марказий кўчалари-
да экилган кўчатлар қуриб қолиш ҳолатлари 
кўп учрамоқда.

Юқорида келтирилган 42 минг 390 туп 
кўчатнинг аксарияти баҳорги экиш даврида 
ўтқазилган ва кўкармагани аниқланган. Куз-
ги экишда кўкармайдиганлари энди маълум 
бўлади. Бундай кўзбўямачилик, маблағларни 
ҳавога совуриш ҳисобига режани бажарган-
дан бажармаган маъқул эмасми? Эсиз…

Тез орада баҳорги экиш мавсуми бош-
ланади. Лекин ақли бор раҳбарлар, маҳалла 
етакчилари қишнинг илиқ кунларидан фой-
даланиб, белгиланган жойларга аллақачон 
кўчат ва бута ниҳолларини экиб қўйди. Янги 
мавсум олдидан йўл ёқаларида аввал суғо-
риш тизимини шакллантириб, кейин кўчат 
экишни бошлаш керак.

Шунингдек, чўл ҳудудларида ҳам иҳота-
лар яратишдан аввал уларни суғориш ташви-
шини қилиб қўйиш зарур. Акс ҳолда, қумлик-
лар сездирмай экинзорларга кириб келади.

Асад МУСТАФОЕВ,
журналист

кириб келгани Хитой халқини ташвишга со-
либ қўйган эди. 1978 йилда ХХР ҳукумати то-
монидан махсус дастур ишлаб чиқилиб, уни 
амалга оширишга киришилди. Яъни иккита 
катта чўл атрофида яшил “белбоғ”лар барпо 
этилишига миллионлаб аҳоли жалб қилин-
ди. Натижада чўлланиш жараёни нафақат 
тўхтатилди, балки қумликлар ютиб юборган 
экинзорлар қайтариб олинди. Эндиликда хи-
тойликлар чўлларни чекинишга мажбур этиб, 
экинзорларни кенгайтириш учун кураш бош-
лаган. Бу курашда ҳам кўчат экиш, иҳоталар 
барпо этиш асосий қурол вазифасини бажар-
моқда.

Мамлакатимиздаги мавжуд чўл ҳудудлари 
кенгайиб бориши озиқ-овқат хавфсизлигига 
ҳам жиддий таъсир кўрсата бошлади. Нати-
жада экинзорлар ҳосилдорлиги пасайиб, экин 
майдонлари ҳудуди йилдан йилга қисқармоқ-
да. Аҳоли сони ортиб бораётганини ҳисобга 

ЖИЗЗАХДА МИНГЛАБ КЎЧАТЛАР 
КЎКАРМАЙ НОБУД БЎЛДИ

Юртимизда ўсимликларнинг 4,5 мингга яқин тури ўсади. 
Биологик ва ландшафт ранг-баранглиги ҳам асосий 

миллий бойликларимиз ҳисобланади.
Бугунги кунда қўриқхоналар ва миллий табиат боғлари 
ходимлари томонидан нафақат ўз ҳудудидаги табиий 

бойликларни асраш, балки аҳоли ўртасида муҳофаза этиладиган 
табиат бойликларининг нечоғлиқ муҳимлигини тушунтириш, 
атроф-муҳит озодалиги ва биохилма-хилликни сақлаш билан 

боғлиқ тарғибот-ташвиқот ишлари ҳам олиб борилмоқда.



 2025 йил 22 февраль, 38-сонКЎЗГУ 5
Маърифат було²и

www.yuz.uz yuz.uznews yuz_official yuz.uz_news yuz.uz

Ўтган йили 2 декабрда Буюк Британия-
нинг Кембриж университетида Ўзбекистон-
да диний-маърифий соҳадаги ислоҳотларга 
бағишлаб ўтказилган тақдимотда дунёнинг 
етакчи олимлари мамлакатимизда диний 
бағрикенгликни таъминлаш соҳасида юрити-
лаётган сиёсат таҳсинга лойиқ экани, бу Мар-
казий Осиёдаги барқарорликка катта ижобий 
таъсир кўрсатаётганини эътироф этгани ҳам 
юқоридаги фикрлар тасдиғидир.

Мамлакатимизда “Инсон қадри учун” де-
ган ҳаётий тамойилга асосланган ислоҳотлар 
кўпмиллатли халқимизнинг фаол қўлловига 
эришмоқда. Бундай оқилона чора-тадбирлар 
самарасини диний соҳада яққол кўриб, ҳис 
қилиш мумкин. Жумладан, ўтган етти йилда 
91 та масжид давлат рўйхатидан ўтказилган 
бўлса, ноисломий жамоаларнинг 23 та янги 
диний ташкилоти фаолият бошлади.

Виждон эркинлигининг 
мустаҳкам ҳуқуқий асоси
Янги Ўзбекистонда фуқароларнинг виж-

дон эркинлиги ҳуқуқини таъминлашнинг 
норматив-ҳуқуқий асослари тўлиқ янгилан-
ди. Янги таҳрирдаги Конституциямизда Ўз-
бекистон дунёвий давлат экани, инсон ҳуқуқ 
ва эркинликлари, миллий ва умуминсоний 
қадриятларга содиқлиги эълон қилинди. Шу-
нингдек, 2021 йилда “Виждон эркинлиги ва 
диний ташкилотлар тўғрисида”ги қонун янги 
таҳрирда қабул қилиниб, диний ташкилот-
лар эмин-эркин фаолият юритишининг қо-
нуний асослари кафолатланди. 2017 йилдан 
шу вақтга қадар диний-маърифий соҳа фао-
лиятини тартибга солишга оид 3 та қонун, 
Президентимизнинг 36 та фармон, қарор ва 
фармойиши, Вазирлар Маҳкамасининг 19 та 
қарори қабул қилинди.

Диний-маърифий соҳа ўта нозик ва му-
раккаб бўлиб, ушбу йўналишдаги ҳар қандай 
қарор узоқни ўйлаб, халқимиз таъбири би-
лан айтганда, етти ўлчаб бир кесиш тамойи-
ли асосида қабул қилинмоқда. Айни вақтда 
халқнинг узоқ йиллик тарихий тажрибаси, 
эътиқодий ўзига хослиги, истиқболдаги ор-
зу-интилишларини инобатга олмаган чора-
тадбирлар ҳеч қандай наф келтирмаслигини 
ўтган йиллар тажрибаси кўп бора исботлади. 
Шу нуқтаи назардан, давлатимиз раҳбари-
нинг диний соҳада қабул қилинадиган ҳар 
қандай норматив-ҳуқуқий ҳужжатни шошма-
шошарликка берилмай, халқимиз манфаат-
ларидан келиб чиқиб қабул қилиш бўйича 
ташаббусларини оқилона тадбир сифатида 
баҳолаш мумкин.

Диний соҳада барқарор сиёсатнинг тайёр 
моделини четдан импорт қилиб бўлмайди. 
Албатта, бу борада халқаро тажриба муҳим 
аҳамиятга эга. Лекин ҳар қандай тажриба 

БАР¯ АРОР  МАЪНАВИЙ  ТАРА¯¯ИЁТНИНГ 
МУВАФФА¯ИЯТ  ФОРМУЛАСИ

Янги Ўзбекистондаги барча янгиланиш 
ва ўзгаришлар, аввало, халқимиз 
манфаати йўлида, фуқароларнинг 
хоҳиш-истакларини инобатга олган 
ҳолда истиқболни кўзлаб амалга 
оширилмоқда. 
Юртимизда муқаддас ислом дини 
анъана ва қадриятларини асраб-
авайлаш, ҳақиқий эътиқод билан сохта 
диний қарашларни аниқ ажратиш, 
ёшларнинг ёт ғоялар таъсирига 
тушмаслиги чорасини кўриш масаласига 
алоҳида эътибор қаратилиб, бу борада 
салмоқли ишлар қилинмоқда.

Шаҳзод ИСЛОМОВ,
тарих фанлари бўйича фалсафа доктори, исломшунос

миллий-диний қадриятларимизни ҳурмат 
қиладиган, Ўзбекистоннинг кўпмиллатли ва 
кўп конфессияли шароитини ҳисобга олади-
ган, энг асосийси, миллий манфаатларимизга 
мос бўлиши лозим.

Глобал халқаро ташаббуслар 
дунё эътиборида

Ўзбекистон Президенти халқаро майдон-
да исломнинг эзгулик, илм-маърифат ва бағ-
рикенгликка асосланган таълимотини очиб 
бериш, экстремизм, терроризм ва исломофо-
бияга қарши курашишга қаратилган глобал 
ғоя ва ташаббусларни илгари сурмоқда.

Жумладан, 2016 йил 18 октябрда Тош-
кентда Ислом ҳамкорлик ташкилоти Ташқи 
ишлар вазирлари кенгаши 43-сессияси йи-
ғилишида Ўзбекистон етакчиси томонидан 
Самарқандда Имом Бухорий халқаро илмий-
тадқиқот марказини ташкил этиш таклифи 
билдирилди.

Президентимиз 2017 йилда БМТ Бош Ас-
самблеясининг 72-сессиясида иштирок этиб, 
халқаро майдонда ислом динига нисбатан ку-
затилаётган бир ёқлама салбий муносабатга 
нисбатан ўзининг қатъий позициясини ифо-
да қилиб, жумладан, бундай деди: “Биз му-
қаддас динимизни зўравонлик ва қон тўкиш 
билан бир қаторга қўядиганларни қатъий 
қоралаймиз ва улар билан ҳеч қачон муроса 
қила олмаймиз. Ислом дини бизни эзгулик ва 
тинчликка, асл инсоний фазилатларни асраб-
авайлашга даъват этади”.

БМТ минбарида туриб давлатимиз раҳ-
бари Ўзбекистондаги Ислом цивилизацияси 
марказини ташкил этиш лойиҳаси ҳақида 
сўзлади. Шунингдек, Президентимиз ташаб-
буси билан БМТ Бош Ассамблеяси ялпи маж-
лисида “Маърифат ва диний бағрикенглик 
тўғрисида”ги махсус резолюция қабул қи-
линди. Резолюция бағрикенглик ва ўзаро ҳур-
матни қарор топтириш, диний эркинликни 

таъминлаш, эътиқод қилувчиларнинг ҳуқуқ-
ларини ҳимоя қилишга қаратилган. Ушбу 
ташаббус ҳамжамиятга аъзо 100 дан ортиқ 
давлат томонидан қўллаб-қувватланди.

Таълимга асосланган 
ислоҳот пойдевори

Бугунги мураккаб ва таҳликали даврда за-
монавий таҳдидларга қарши тура оладиган, 
чуқур билим ва кенг дунёқарашга эга мутахас-
сислар тайёрлаш вазифаси долзарб аҳамият 
касб этмоқда. Ана шу мақсадда Ўзбекистонда 

диний таълим муассасалари фаолиятини туб-
дан такомиллаштиришга эътибор қаратилмоқ-
да. 2018 йилда Ўзбекистон халқаро ислом ака-
демияси таъсис этилди. Академия мамлакатда 
исломшунослик, диншунослик, манбашунос-
лик соҳаларида кадрлар тайёрловчи таянч таъ-
лим муассасасидир.

Бундан ташқари, имом-хатибларнинг би-
лим ва касбий малакасини оширишга ало-
ҳида эътибор берилмоқда. Шу мақсадда 
Ўзбекистон халқаро ислом академиясининг 
малака ошириш маркази ва унинг 4 та ҳуду-
дий филиали фаолияти йўлга қўйилди. Унда 
ҳар йили юзлаб имом-хатиб бугунги талаб-
лардан келиб чиқиб, билим ва кўникмасини 
оширмоқда.

Буюк аждодларимиз асос солган ҳадис 
мактаблари фаолиятини тиклаш ва ривож-
лантириш, улар қолдирган бой илмий ме-
росни ўрганиш мақсадида Самарқандда 
Ҳадис илми мактаби ташкил этилди. Бу-
хоро вилоятидаги машҳур диний таълим 

муассасасининг мусулмон дунёсидаги ўрни 
ва нуфузи, диний ходимлар тайёрлашдаги 
аҳамияти эътиборга олиниб, Мир Араб олий 
мадрасаси ташкил этилди. Мазкур мадраса 
фаолияти давомида нафақат мамлакатимиз, 
балки Марказий Осиё давлатлари учун ҳам 
диний ва дунёвий билимларни пухта ўзлаш-
тирган кадрлар етиштириб берган. Бугунги 
Россия, Озарбайжон, Қозоғистон, Қирғизис-
тон, Тожикистон каби давлатлардаги нуфузли 
уламолар, дин арбоблари айнан Мир Араб 
мадрасасининг битирувчиларидир.

Шунингдек, қадимий Термиз заминида 
буюк муҳаддис Имом Термизий номи билан 

аталадиган янги халқаро илмий-тадқиқот 
маркази, институт ва диний таълим муас-
сасаси фаолият бошлади. Имом Термизий 
халқаро илмий-тадқиқот маркази томонидан 
Имом Термизий, Ҳаким Термизий ва бошқа 
термизий алломаларнинг 30 дан зиёд асари 
ўзбек тилига таржима қилиниб, чоп этилди.

Мусулмонлар эътиқодини тўғриловчи, ҳи-
доятга бошловчи деган улуғ шарафга муяссар 
бўлган аждодимиз, аллома Имом Мотуридий 
илмий меросининг бугунги долзарб аҳамия-
тини эътиборга олиб, 2020 йилда Имом Мо-
туридий халқаро илмий-тадқиқот маркази 
ташкил қилинди. Ҳозирга қадар марказ то-
монидан буюк аждодимиз қаламига мансуб 
“Таъвилот ал-Қуръон”, “Китоб ат-Тавҳид” 
асарлари ўзбек тилига таржима қилинди.

Мазкур марказлар халқимиз ва мусулмон 
аҳлига ислом динининг асл таълимотлари-
ни етказишга хизмат қилмоқда. Ёшларнинг 
ёт оқимлар таъсирига тушишининг олдини 
олиш, уларни илм-фанга рағбатлантириш, 
юксак ахлоқий қадриятлар асосида тарбия-
лашда “Жаҳолатга қарши маърифат” эзгу 
ғояси асосида фаолият юритувчи ушбу муас-
сасалар муҳим аҳамиятга эга.

Диний соҳага юксак эътибор 
ва ғамхўрлик

Ўзбекистонда диний соҳа ходимлари, 
жумладан, имом-хатибларнинг жамиятда 
аҳиллик ва барқарорликни мустаҳкамлаш-
даги ўрнига алоҳида эътибор қаратилмоқ-
да. Зиёратгоҳлар, масжидлар, диний таъ-
лим муассасаларини қўллаб-қувватлаш 

мақсадида “Вақф” хайрия жамоат фонди 
ташкил этилди.

Давлатимиз раҳбари ташаббуси билан 
дину диёнатимиз, улуғ алломаларимизга ҳур-
мат рамзи сифатида 500 дан ортиқ масжид ва 
мадраса, табаррук зиёратгоҳлар таъмирлан-
ди. Хусусан, Тошкент шаҳрида “Имом Тер-
мизий”, “Шайх Муҳаммад Содиқ Муҳаммад 
Юсуф”, “Сузук ота”, Қарши туманида “Абу 
Муин Насафий” масжид мажмуалари, На-
манганда Султон Увайс Қараний зиёратгоҳи, 
Бухорода Баҳоуддин Нақшбанд ва етти пир 
зиёратгоҳлари каби кўплаб табаррук манзил-
ларда кенг кўламли қурилиш-таъмирлаш иш-
лари бажарилди.

Худди шундай бунёдкорлик ишлари Са-
марқанддаги Имом Бухорий мажмуасида ҳам 
жадал давом этмоқда. Муҳаддислар имоми-
нинг қабри жойлашган ушбу гўзал мажмуа 
2025 йилда фойдаланишга топширилиши ре-
жалаштирилган. Ушбу табаррук макон дунё 
мусулмонларининг эъзози, эътибори ва эҳти-
ромидаги манзилга айланади.

Бундай бунёдкорлик ишларидан кўзлан-
ган асосий мақсад буюк ўтмишни ҳозирги 
кун билан боғлаш орқали халқимизнинг маъ-
навий салоҳиятини оширишдир.

Бағрикенглик ва 
миллий тажриба

Мовароуннаҳр — ҳозирги Ўзбекистон за-
мини илм-фан ва маданиятнинг тарихий мар-
казларидан бири бўлган. Муҳаммад Хораз-
мий, Абу Райҳон Беруний, Аҳмад Фарғоний, 
Абу Али ибн Сино, Имом Бухорий, Имом 
Термизий, Имом Мотуридий, Маҳмуд Замах-
шарий, Мирзо Улуғбек, Алишер Навоий каби 
алломалар, буюк мутафаккирлар ўз даврида 
Шарқда Биринчи ва Иккинчи Ренессансни 
бошлаб берган.

Ушбу соҳадаги ислоҳотларнинг яна бир 
муҳим мақсади — Ўзбекистоннинг инсоният 
цивилизациясига қўшган буюк ҳиссасини 
тарғиб қилиш орқали ёшларни маърифатга 
рағбатлантириш, инновацион ривожланиш-
нинг бой миллий меросга асосланган янги 
тараққиётига йўл очишдир.

Ўзбекистондаги илмий-тадқиқот марказ-
лари томонидан дунёнинг етакчи исломшу-
нослик марказлари билан ҳамкорликда буюк 
алломаларимизнинг илмий меросига бағиш-
ланган халқаро конференциялар ўтказилмоқ-
да. Президентимиз ташаббуси билан 2018 
йилда Абдухолиқ Ғиждувоний ва Баҳоуддин 
Нақшбанд, 2020 йилда Имом Мотуридий, 
2024 йилда Имом Термизий илмий меросига 
бағишланган халқаро анжуманларда жаҳон-
нинг 100 дан зиёд нуфузли уламоси, илмий 
доира вакиллари иштирок этди.

Шунингдек, Ўзбекистон раҳбари томони-
дан БМТ Бош Ассамблеясининг 78-сессия-
сида илгари сурилган ташаббус доирасида 
ўтган йили Тошкент ва Хива шаҳарларида 

“Ислом — тинчлик ва эзгулик дини” мавзу-
сидаги халқаро конференция ўтказилди. 22 
мамлакатдан 70 дан ортиқ дин арбоби, муф-
тий ва таниқли уламолар иштирок этган ушбу 
нуфузли анжуманда жаҳонда тинчлик ўрна-
тиш, уруш ва можароларни тинч йўл билан 
ҳал этиш зарурати таъкидланди, диний бағ-
рикенгликни таъминлаш бўйича мамлакати-
миз тажрибаси намуна сифатида кўрсатилди.

Душман эмас, дўст тутиш 
сиёсати

Сўнгги йилларда мамлакатимизда турли 
ёт оқимлар таъсирига берилиб, қилган иши-
дан пушаймон бўлган фуқаролар ижтимоий 
қўллаб-қувватланиб, ҳаётда ўз ўрнини топи-
шига ёрдам берилмоқда. Қилган хатосини 
англаб етган ва тузалиш йўлига кирган шахс-
ларнинг оиласи бағрига, тинч ҳаётга қайти-
шига имконият яратилди.

Давлатимиз раҳбарининг кечиримлилик 
ва юксак инсонпарварлик сиёсатининг амал-
даги инъикосини Сурия ва Ироқдан мам-
лакатимизга қайтарилган юртдошларимиз 
мисолида ҳам кўриш мумкин. “Меҳр” номли 
махсус операциялар доирасида 500 га яқин 
аёл ҳамда болалар уруш ўчоқларидан юрти-
мизга қайтарилди.

Бу ишлар жамиятда радикализм ва экстре-
мизмнинг олдини олиш, халқимиз, хусусан, 
ёшларнинг исломнинг бунёдкорлик, илм-
маърифат ва асл инсонийликка йўғрилган 
таълимотини тўғри англаб, унга амал қили-
шига эришишда ғоят муҳим ўрин эгаллади.

Одамларнинг билими, дунёқарашини 
оширмай туриб, барқарор маънавий му-
ҳитни таъминлаш амри маҳол. Бинобарин, 
экстремистик ва террорчи ташкилотлар-
нинг фаолият услубига эътибор берилса, 
улар асосан жамиятнинг заиф ижтимоий 
қатламлари, билим савияси паст, танқидий 
фикрлаш салоҳиятига эга бўлмаган тоифа-
даги шахслар билан ишлашга диққат қара-
тиши аён бўлади.

Шу боис, мамлакатимизда таълим тизи-
мига катта эътибор қаратилиши, айниқса, 
мактаб таълимини ривожлантириш, ёшларни 
меҳнат бозорида талаб юқори бўлган касб-ҳу-
нарларга ўргатиш бўйича амалга оширилаёт-
ган ислоҳотлар узоқни кўзлаган, стратегик 
аҳамиятга эга ишлардан бири эканини кўриш 
мумкин. Мазкур соҳадаги ютуқ ва муваффа-
қиятлар халқаро миқёсда нуфузли экспертлар 
томонидан алоҳида эътироф этилаётир.

Ўзбекистонда диний-маърифий соҳадаги 
ислоҳотлар фуқароларнинг виждон эркинли-
гини таъминлаш, ёшларни ёт ғоялар таъси-
ридан ҳимоя қилиш, дин асосларини чуқур 
тушунадиган малакали кадрлар тайёрлашга 
замин яратиб, жамиятда тинчлик-осойишта-
ликни таъминлаш, ижтимоий-маънавий муҳит 
барқарорлигини сақлашга хизмат қилмоқда.

— Муҳандислик,  информатика, табиий фанлар ва 
математика бўйича таълим дастурларини аккредитация 
қилиш агентлиги (ASIIN) 1999 йил июлда ташкил этил-
ган. У — нотижорат бирлашма. ASIIN хорижий универ-
ситетларга дастурий ва институционал аккредитация тар-
тиб-қоидаларини амалга оширишда экспертлик ёрдамини 
кўрсатади. Миллий ва халқаро миқёсда ASIIN муҳандис-
лик,  табиий фанлар, математика, информатика, шунинг-
дек, тиббиёт ва иқтисодиёт соҳаларида таълим дастурла-
рини аккредитация қилиш жараёнида етакчи сифатида 
тан олинган. 

Мана шу ташкилот университетимизнинг кимё ва 
биология йўналишлари бўйича бакалавриат ва магис
тратура таълим дастурларини 2024 йил июнда ички, ав-
густда ташқи аудитдан ўтказди ҳамда ушбу дастурлар-
нинг халқаро стандартларга мослиги тўғрисида хулоса 
берди. Тақдим қилинган аудит ҳисоботида университет-
да таълим жараёни илмий фаолият билан уйғунлашгани, 
таълим олувчилар моддий-техник база ва лаборатория 
имкониятлари билан етарлича қамраб олингани, таълим 
олиш учун қулай шароитлар яратилгани, соҳанинг етук 
мутахассислари ўқув жараёнига жалб этилгани алоҳида 
таъкидланди. 

* * *
Шундай қилиб, университет юртимизда ASIIN агент-

лиги томонидан халқаро аккредитация сертификати бе-
рилган 3 та ОТМдан бири бўлди. Эришилган ушбу ютуқ 
таълим дастурларининг халқаро даражада тан олиниши, 
университетнинг жаҳон майдонидаги нуфузи ортишида 
муҳим аҳамиятга эга.

Азиз БАХТИЁР,
журналист

Кун нафаси ХАЛ¯АРО СЕРТИФИКАТЛАР
УМУМСАВИЯ РИВОЖИ ВА 

САМАРАЛИ ФАОЛИЯТ КАФОЛАТИДИР

Бугун мамлакатимизда педагог-
ларнинг маънавий қиёфаси, касбий 
маҳорати, талабаларнинг ақлий са-
лоҳияти ҳамда олий таълим муасса-
салари нуфузини оширишга жиддий 
талаблар қўйилгани самарасини 
кўрсата бошлади. Низомий номидаги 
Тошкент давлат педагогика универ-
ситетининг кимё ва биология бака-
лавриат таълим йўналишлари ҳамда 
магистратура мутахассисликлари 

жаҳоннинг энг нуфузли ташкилоти 
бўлмиш ASIIN халқаро агентлиги-
нинг аккредитация жараёнидан 
муваффақиятли ўтгани тараққиёт 
йўлида оғишмай ҳаракатланаётгани-
миздан далолат.

Куни кеча мазкур ASIIN томонидан 
университетнинг халқаро аккредита-
циядан ўтган 4 та таълим йўналиши-
га сертификат топширишга бағиш-
ланган тадбир ташкил этилди.

— Президентимизнинг 2022 йил 21 
июндаги “Низомий номидаги Тошкент 
давлат педагогика университети фаолия-
тини такомиллаштириш бўйича қўшим-
ча чора-тадбирлар тўғрисида”ги қарори 
асосида университетни 2022-2026 йил-
ларда трансформация қилиш ва комплекс 
ривожлантириш дастури тасдиқлангач, 
aсосий вазифалар қаторида университет-
да таълим дастурлари мазмунини хал-
қаро рейтингларда юқори ўринларни 
эгаллаган хорижий ОТМлар дастурлари 
асосида такомиллаштириш, 2025 йилгача 
ваколатли халқаро ташкилотларни жалб 
қилган ҳолда ўқув дастурларини аккре-
дитациядан ўтказиш вазифаси қўйилган-
ди. Университет илмий-педагогик жа-
моаси бу вазифа масъулиятини чуқур ҳис 

Абдуғаффор ҚИРҒИЗБОЕВ, 
Низомий номидаги Тошкент давлат педагогика 
университети ректори:

этган ҳолда барча имкониятларни ўқи-
тиш сифати ва самарадорлигига йўнал-
тирди. Зеро, бугун олий таълим муасса-
сасининг нуфузи, таълим сифати халқаро 
аккредитациядан ўтгани билан ўлчанади. 
Университетда таълим дастурларини 
босқичма-босқич халқаро аккредита-
циядан ўтказиш учун 67 мамлакатдаги  
376 та ОТМнинг 6600 дан ортиқ таълим 
дастурини аккредитациядан ўтказган 
ASIIN ташкилоти билан ҳамкорлик қи-
лишга келишилди. 

Энг аввало, мазкур таълим йўналиш-
лари талабалари ўқийдиган бино замон 
талаблари даражасида тўлиқ капитал 
таъмирланди. Кимё ва биология таълим 
йўналишлари хусусиятидан келиб чиқиб, 
Ислом тараққиёт банки ҳомийлигида 

қарийб 2,5 миллиард сўмлик замона-
вий ўқув лаборатория жиҳозлари харид 
қилинди ва ўқитиш жараёнига татбиқ 
этилди. Таълим дастурлари мазмунан 
қайта кўриб чиқилди, Миллий малакалар 
рамкаси асосида Европа малакалар рам-
касига мазмунан мувофиқлаштирилди. 
Ўқув режалар илм-фан ютуқларини акс 
эттирувчи амалий характерга эга фанлар 
билан бойитилди. 

Бу тўртбурчак рамка ичидаги бир-икки 
оғиз ажнабий сўздан иборат сертификат-
лар учун нега бунча қувоняпмиз? Боиси 
бу — бир восита. Шу қоғоз университет, 
умуман, юртимиздаги ОТМлар обрўси-
га, таълим жараёнига, бугунги талаба 
дунёқарашига катта таъсир кўрсатади. Бу 
ҳали бошланиши. Режалар ниҳоятда кўп. 
Айни дамдаги кичик муваффақиятимиз-
ни жимжимадор сўзлар билан эмас, яқин 
кунларда эришиладиган марралар билан 
исботласак, жамиятимизнинг ҳам, давла-
тимизнинг ҳам олдида виждонимиз тоза 
бўлади, назаримда.

Қаландар САФАРОВ, 
университетнинг табиий фанлар 
факультети декани:

Оилавий бизнес нафақат оила, балки жа-
мият ва давлат учун ҳам бирдек манфаатли. 
Боиси, ҳар бир оила ўзи юқори даражада 
фойда олиш билан бирга жамият учун зарур 
маҳсулотларни ишлаб чиқаради ва хизмат 
турларини кўпайтиради. Мамлакат учун янги 
бозорлар вужудга келтиради, аҳолини иш 
билан банд қилишга ҳисса қўшади, бошқа 
ташкилот ва оилаларда ишлаб чиқарилган 
маҳсулотлар ва хизматлар истеъмолчиси ҳам-
да фойдаланувчиси сифатида юзага чиқади. 
Муайян турдаги солиқларни тўлаб, мамла-
кат иқтисодиётини ривожлантиради. Ушбу 
вазифаларни бажариш давомида етти-саккиз 
йилда мамлакат иқтисодиётида кичик бизнес 
ва хусусий тармоқ кўлами ҳамда ҳажми сал-
моқли даражада ўсди. Оилавий бизнес билан 
шуғулланаётган оилалар сони ва шунга мос 
равишда унинг ялпи ички маҳсулотдаги улу-
ши ортиб бормоқда.

Бир неча асрдан буён тадбиркорлик 
фаолияти билан шуғулланиб, касбни, ҳу-
нарни сулолавий занжирга боғлаган, ўзи-
га хос тарих яратаётган оилалар оилавий 
бизнес бошлаш ниятидагилар учун чина-
кам ҳаётий намуна бўлиб хизмат қилади. 
Шу билан бирга, улар иқтисодиётимизга, 
бундан ташқари, туризм ривожига баҳоли 
қудрат ҳисса қўшади. Бу маънавий мерос 
маҳаллий жамоалар ва анъанавий билим 
эгаларининг эҳтиёжлари учун сақлаб қо-
линган, мослаштирилган ҳамда ҳаётнинг 
турли соҳаларини ривожлантиришда 
муайян қийматга эга. 

Бухоро вилоятининг Ғиждувон туманида 
кабобпазларнинг бутун бир сулоласи фао-
лият юритади. Уларнинг аждоди амирлар 
давридан бери шу ҳунар билан шуғулланиб 
келади.

2023 йил 29 майда Ғиждувон кабобига 
географик кўрсаткич мақоми берилган. Тад-
биркорлик соҳасини табиий равишда тарғиб 
қилаётгани учун ҳам бу ажойиб сулола ва-
киллари билан суҳбатлашишни ният қилдик.

У бир неча йилдан буён соғлом турмуш 
тарзига амал қилади. Пиёда юриш, жисмоний 
машқлар бажариш, велосипед минишга одат-
ланган.  Нуронийнинг бу саъй-ҳаракатлари 
бугунга келиб маҳаллада оммалашди. Улар 
эрта тонгда жисмоний ҳаракатлар орқали ба-
данларини қиздириб, пиёда юради, югуриш 
машқларини бажаради ва албатта, велоси-
педда сайр қилади. Бугунги кунда бу жамоа 
сафида 120 дан зиёд фахрий, 200 дан ортиқ 
ёш оммавий спорт ва велоспорт турлари би-
лан шуғулланиб келяпти. 

— Ўн тўрт йилдан буён спорт-соғлом-
лаштириш машғулотлари билан шуғулла-
наман, — дейди  кекса спортчи Каримжон 
Ҳакимов. —  Нафақага чиқиб, уйда бекор 
қолган дамларда қон босимим 200-220 бўл-
ган, кўп бор даволандим, самараси яхши 
бўлмади, касаллик тез-тез хуруж қиларди. 
Соғлом ҳаёт тарзига амал қилиб, спорт би-
лан шуғулланишни одат қилгач, барча дард-
лардан фориғ бўлдим. Қон босимим меъёр-
лашди, иштаҳам очилди, ортиқча вазндан 

Со²лом турмуш тарзи

АМИРЛИК ДАВРИДАН БУЁН 
КАБОБПАЗЛИК БИЛАН МАШҒУЛ СУЛОЛА

Кейинги йилларда бизнес 
соҳасида залворли китобга жо 
бўлгулик ўзгаришлар юз берди. 
Бозор муносабатларига ўтишнинг 
асосий шарти кўп тармоқли 
иқтисодиётни ва рақобат муҳитини 
шакллантиришнинг ҳуқуқий, 
ташкилий шарт-шароитлари 
вужудга келишидан иборатлиги 
учун хусусийлаштиришга ва 
тадбиркорлик фаолиятини 
ривожлантиришга катта 
эътибор қаратилди. Иқтисодий 
ислоҳотларни чуқурлаштириб, 
илдизини бақувват қилишда бозор 
муҳитини юзага келтиришнинг 
асосий омили кичик бизнесни 
ривожлантиришдир. Оилавий 
бизнес эса мана шу бош омилнинг 
йўналишларидан бири.

Ишбилармонликнинг 
“ғиждувонча” топилмаси
Ғиждувондаги донғи кетган кабобпаз 

оиланинг тўртинчи авлоди Хайрулло бобо 
билан ўтган нақд икки соатлик дилкаш гу-
рунгдан сўнг ўзим учун қуйидаги хулосани 
кашф этдим: оилавий ижтимоийлашув жа-
раёнида фарзандлар ота-онасидан нафақат 
генетик қобилият, балки социал муҳитда 
муттасил ривожланиш учун зарур бўлади-
ган қатор ижтимоий-психологик хусусият-
ларни, муносабат ўрнатиш намуналарини, 
ўзига хос ишбилармонлик услубини ҳам 
ўзлаштирар экан.

Соддароқ тушунтирсак, салкам икки аср-
лик тарихга эга кабобнинг таъмидан баҳра-
манд бўлишни истаган ҳар бир одамни кулиб 
кутиб оладиган, хўранда хоҳ яқин қўшни бўл-
син, хоҳ чет эллик меҳмон, бир хил муомала 
қиладиган Хайрулло бобонинг ундан олдинги 
ва кейинги авлодларининг муносабат ўрнатиш 
усуллари ҳам худди шундай: дастлаб меҳ-
монларга пешвоз чиқади, сўнг уларнинг кўз 
олдида кабоб пиширади, сихдан ажратиб дас-
турхонга тортади ва хўранда билан бирга ўзи 
ҳам тановул қилиб, кабобнинг сирли мазаси 
устида енгил баҳслашади. Ўтган-кетган гап-
лардан чақчақлашиб, бир муддат меҳмонни 
дунё ташвишларидан “озод” этади. Оиланинг 
ушбу ички тадбиркорлик маданияти, “ғижду-
вонча” топилмаси мерос бўлиб ўтишини илк 
бор кўрганим учун ҳайратимни яширолмадим.

— Ҳамма шундай: сиз каби ҳайратлана-
ди, лекин бунинг ажабланадиган жойи йўқ. 
Келганлар бу тарзда кутиб олиш сизнинг 
“ташриф қоғозингиз”, дейди. Қайдам, бўлса 
бордир, аммо бундан ҳеч бир манфаат кўз-
ланмайди. Атай кимнингдир кўнглини овлаб, 
чўнтакни қаппайтиришни ният қилмаймиз. 
Шунчаки бу қонимизда бор, ҳар хил одам 

билан турли мавзуда гаплашишни истаймиз. 
Уларни рози қилиш, эшикдан чиқиб кетаёт-
ганда, таом ҳақини бераётганда ич-ичидан 
миннатдор бўлиши учун меҳр кўрсатиш 
лозимлигини бобом ҳам уқтирган, мен ҳам 
фарзандларимга шуни ўргатганман. Отам 
мени ёки мен ўғилларимни бу ҳунарни қи-
лишга мажбурламаганмиз. Болалигимиз-
дан шу муҳитда юриб, меҳримиз тушган. 
Ўзим ҳам мактабдан келибоқ кабоб пиши-
ришга тушиб кетардим. У вақтлар тонналаб 
гўштни омборда эртанги кун учун тайёр ҳо-
латга келтирардик. 12 ёшдан кабобпазлик 
этагидан тутдим. Ҳозир ёшим олтмишдан 
ошди. Тақдиримдан хафа эмасман, ҳар қалай 
ўзим севиб ўрганган касбим-да. Шу ишнинг 
нонини еб катта бўлдик, шу орқали озми-

кўпми обрў топдик. Муҳими, қадрлайдиган 
неъматим, асрайдиган хотирам бор, — дейди 
Хайрулло Муҳаммедов. — Чойхонадан, кў-
риб турганингиздек, хўрандалар оёғи узил-
майди. Сўрилар қўйилган, беданалар овози 
билан ҳақиқий ўтган асрлар нафаси сезилиб 
туради. Шунинг учунми, бу кабобларни се-
вувчилар фақат ўзбекистонликлар эмас, бизга 
хориждан ҳам меҳмонлар келади. Кабобни 
сайёҳлар кўз ўнгида пишириб кўрсатамиз. 
Орасида қизиқадиганлар бўлса, биргалашиб 
тайёрлаймиз. Кабоб бундай мазали чиқиши-
нинг сири нимада экани ҳақида келган ҳар 
бир одам сўрайди. Ярим ҳазил, ярим чин 
қилиб, сири — ҳалолликда, дейман. Чиндан, 
аввало ниятга боғлиқ. Ҳаммани ҳайратланти-
раман деб эмас, одамлар олдида юзимиз ёруғ 

бўлсин деб иш бошлаймиз. Яхши кабобнинг 
сири қассоб ҳам, гўшт ҳам бўлиши мумкин. 
Ёки об-ҳаводанми, очиғи, билмадим. Бу иш 
асосан ҳалолликни талаб қилади. Гўшт ҳалол 
бўлса, ризқимиз ҳалол бўлади, юриш-тури-
шимизга барака киради. Юрт ривожи учун 
ҳам ҳалол фуқаро керак ахир. Айтганча, ту-
манимизда мисли кўрилмаган ишлар бўляп-
ти. Ўқимадим, дедим, кўп илмий нарсаларга 
фаҳмим ожизлик қилса-да, тадбиркорликни 
ҳар тарафлама қўллаётган давлатимизда фа-
қат жавлон уриб меҳнат қилиш кераклигини 
жуда яхши англайман. Шу мақсадга, ғoяга 
нафимиз тегса, биз бахтлимиз, ниятимиз ҳам 
шу.

Қалб амри ила

— Биз кабобпазлармиз, шу мавзудан юқо-
рилай олмаймиз. Аммо тушунтиришни хоҳла-
ган, бироқ сира тузиб беролмайдиган жумла-
ларим бор. “Ота касб” деган сўзнинг залвори 
бўлак. Бу масъулиятни елкага олдингизми, сиз 
темир сихга чиройли шаклда кесилган гўшт 
бўлакларини шунчаки териб, нари-бери йи-
гирма дақиқада елпиб-елпиб пиширмайсиз. 
Бу бурч, отам айтганидек, биров бошимизда 
туриб мажбурламайди, ҳаммасини қалб амри 
билан бажарамиз. Отамиз пиширадиган ка-
боб тури 20 хилдан ортиқ. Бу ерда қўй гўш-
ти, жигари, гўштнинг лаҳм жойи, қовурға-
сидан тайёрланадиган кабоблар бор. Мижоз 
истагига қараб пишириб бераверамиз. Кабоб 
деган билан ўзи бўлмайди. Энг ширин гўшт 
бу — жуда катта ҳам, кичик ҳам бўлмаган ғу-
нажинники. Молнинг биқин, қўлтиқ томони-
даги гўшти юмшоқ бўлади. Маълумот учун 
айтдим-қўйдим-да, — дейди Хайрулло бобо-
нинг ўғли, ишбилармон сулоланинг бешинчи 
авлоди Ҳабибулло Юсупов. — Устоз-шогирд 
анъанаси тикланди. Юртимизда бунга алоҳида 
эътибор қаратила бошланди. Бу жуда яхши ўз-
гариш. Айни пайтда отамнинг элликдан ортиқ 
шогирди бор. Уларнинг баъзилари Тошкент, 
Зарафшон шаҳарларида, шунингдек, Туркия, 
Россия, Кавказ томонларда кабобпазлик қил
япти. Ўз ошхоналарини очган. Яна шогирд 
келса, бош устига деб қабул қиламиз. Ҳеч ким 
касбини ўзи билан олиб кетмайди. Ўрганиб 
менга, отамга раҳмат деса, дуо қилса, шунинг 
ўзи етади. Касб танлаш борасида эса омадим 
чопган деб ўйлайман. Фарзандларнинг кейин-
чалик отаси касбини эгалламаслигига ота-она 
таъсирида шаклланган салбий таассурот са-
баб бўлади. Шунинг учун уйда — фарзандлар 
даврасида ўз хизмати, иши юзасидан салбий 
гаплар айтмаслик ва болада меҳнат тўғриси-
да нотўғри фикрлар уйғотмасликни тавсия 
қилардим. Ишидан мамнун отамни йиллаб 
кузатдим. Ҳар бир ҳаракатидан бахтли экани 
сезиларди. У бирор марта бекор шу касбни 

танлабман, деб ёзғирмаган, нолимаган. Ҳунар 
авлодлар оша мерос бўлиб келаётгани учун 
унинг улуғворлигига шубҳа қилмаган. Касбга 
ҳурмат билан қараган. Мен ҳам шу ҳунар да-
вомчиси эканимдан фахрланаман.

Ҳабибулло ака билан гаплашиш мобай-
нида ўйлаб қолдим: демак, ота-онанинг иж-
тимоий-иқтисодий аҳволи, касбий мавқеи, 
ижтимоий алоқалар тизими шахснинг шакл-
ланишида катта аҳамият касб этади ҳамда 
“ота касб” давомчисининг касбий билимдон-
лиги даражасини белгилаб беради. 

— Оиладаги фарзандлар ва набиралар-
нинг ота касбини эгаллаб, тарих фани ўқи-
тувчиси бўлишининг сабаби нимада, деб сў-
расангиз, улар амакисининг Амир Темур ёки 
Мирзо Бобур ҳақидаги қизиқарли суҳбатла-
рию қадимги одамларнинг ғалати одатлари-
га оид ривоятлар, чўпчаклар уларда шу со-
ҳага қизиқиш уйғотганини алоҳида эътироф 
этади. Набиралар ўзидаги, дейлик, физика 
фанига иштиёқни оилавий кутубхонанинг 
аксарият қисми физикага оид сирли китоб-
лардан иборатлигию ҳар хил антиқа тажри-
балар ўтказиш учун зарур ускуналар билан 
жиҳозланган хона мавжудлиги билан изоҳ-
лайди. Ота-онанинг фарзандлари қалбида 
касб эгаларига ҳурмат ҳамда ғурурланиш 
ҳиссини ривожлантириши касбий сулола-
нинг вужудга келишига замин яратса керак 
деб ўйлайман, — дейди Ҳабибулло Юсупов.

Дарҳақиқат, оилавий меросга эга касбий 
сулола вакили ўзига ишонган ҳолда ҳамкасб-
лари билан муносабатдан қаноат ҳосил қила-
ди ва танлаган фаолиятида ўзини эркин ҳис 
қилади. Бу ворис авлод ички интилишининг 
яққол намоён бўлиш имкониятини оширади. 
Касбий сулола вакилининг қулай психологик 
атмосфера ярата олиш қобилияти ва оилавий 
“касб захираси”га эга экани унда касбга оид 
моддий ва маънавий ресурсларнинг мавжуд-
лигидан далолат беради. Унда таълим-тарбия 
жараёнини муваффақиятли амалга ошириш 
мотивацияси қолган одамларга нисбатан 
юқори бўлади. Энг ажойиб тарафи, сулола-
нинг давомчисида мерос таъсирида шакл-
ланган инсонийлик маданияти, ота касбини 
эгаллаш, оилавий ишни давом эттиришга 
доир кучли эътиқод атрофдагиларда шижоат 
уйғотади.

Бухорода, айниқса, Ғиждувонда Хайрул-
ло бобо каби ота касбини давом эттирган-
лар кўп бўлгани учун ҳам бу eрда бошқа 
туманлардагига қараганда тадбиркорлар, 
ишбилармонлар сони юқори ва улар муно-
сиб ҳаёт шароити яратишда давом этмоқда. 
Бугунги ислоҳотларнинг асосий мақсади 
ҳам шу.

Бинобарин, бозор муносабатларининг ри-
вожланиши шароитида амалдаги ислоҳотлар-
нинг пировард натижаси оилалар иқтисодий 
фаровонлигини оширишга қаратилган. Ушбу 
фаровонликка эришиш кўп ҳолларда оила-
да тадбиркорликни юритиш билан боғлиқ. 
Қолаверса, жамият тараққиётининг муҳим 
шартларидан бири унинг негизини ташкил 
этувчи ҳар бир оиланинг тўкин, фаровон тур-
муш кечиришидир.

Азизбек ЮСУПОВ,
“Янги Ўзбекистон” мухбири

ПИЁДА  ЮР,  ЮГУР,  ²АРАКАТДА  БªЛ!
Қўштепа тумани “Қоражийда” маҳалла фуқаролар 
йиғинида яшовчи Каримжон Ҳакимов бу йил 77 ёшни 
қарши олди. Аммо ҳаракатлари чаққон, нигоҳлари 
теран, сўзлари маъноли. Бу бежиз эмас, албатта.

халос бўлдим, тиниқиб ухлашга одатлан-
дим. Ҳозирги ёшимда ҳам велосипедда 
150-200 километр йўлни бемалол босиб 
ўта оламан. Маҳалламизда “Workоut” май-
дони қурилди. Бу ер спорт ва соғлом ҳаёт 
тарзига ошно бўлган нуронийлар, спортсе-
вар  ёшлар билан ҳамиша гавжум. Шаҳар 
ва қишлоқлар бўйлаб велосипедда сайр қи-
либ юрганимизни кўрган ёшлар бизга ҳавас 
қилади. Жамоамизнинг энг кекса аъзоси бу 
йил 84 ёшга кирди. 

Велосипед миниб, ўз саломатлигини тик-
лаб, аҳоли орасида соғлом турмуш тарзини 
тарғиб қилишда намуна бўлаётган нуроний-
лар сафи кундан кунга кенгайиб бормоқда. 
Улар, аввало, ўз оиласи, маҳалласидаги  ну-
ронийлар, кўплаб ёшларга ибрат бўлаётир. 
Ёшлар эса веломарафончи отахонлар изидан 
бориб, уларга ҳамроҳлик қилишга одатланган.

Нуронийлар бугунга қадар юртимизнинг 
сўлим дам олиш масканлари, тарихий қа-
дамжо ва зиёратгоҳлар бўйлаб саёҳатларда 
бўлиб қайтди. Ўтган йили Қорақалпоғистон 

Республикаси бўйлаб саёҳатлар уюштириш-
ди. Бундан ташқари, Қирғизистоннинг Ўш, 
Жалолобод, Новкент, Қозоғистоннинг Тур-
кистон шаҳарларига велосипедда боришди.

Машрабжон Мусаев ҳам соғлиғидан кўп 
шикоят қиларди. Даво топиш  илинжида у уч-
рамаган шифокор, ичмаган дориси қолмади. 

Нуроний дўстлари тавсияси билан велосипед 
минишга ишқибоз бўлдию йиллар давомида 
қийнаб келаётган барча дардларидан қутулди.

— Нафақа пулимнинг аксариятини дори-
дармон харид қилишга сарфлардим, — дей-
ди етмиш ёшли мўйсафид. — Уч йилдир-
ки, соғлом  турмуш тарзига амал  қилиб, 

соғлиғимда ижобий ўзгаришлар юз берди. 
Ҳеч қандай шикоятим йўқ, дори-дармонга 
муҳтож эмасман. Кунига 5 километр пиёда 
юришга одатландим, 15-20 чақирим йўлни 
велосипедда босиб ўтаман. Дам олиш кунла-
ри маҳалламиздаги велосипедчилар гуруҳи 
билан 50-60 километр йўл юриб, саёҳатларга 
борамиз. Куз-қиш мавсумида спорт заллари, 
сузиш ҳавзаларига боришни одат қилганмиз. 
Умуман, спорт соғлиқ, чўнтакка ҳам фойдали 
эканини англаб олдик. 

Соғлом ҳаёт орқали саломатлигини тик-
лаб, жамиятнинг фаол аъзосига айланган ну-
ронийларнинг яна бири Исмоилжон Рўзибоев 
бўлади. У бел ва оёқлари тез-тез оғришидан 
шикоят қилиб келган. Шифокор муолажала-
рини олгач, касалликни бир дам унутгандай 
бўлади, бир оз вақт ўтиб, бу ҳолат яна так-
рорланади. Пиёда юриш, жисмоний машқ ва 
велосипедда ҳаракатланишга одатланганидан 
буён хасталикни унутди. 

— Авваллари кекса ёшдагиларнинг спорт 
билан шуғулланиши учун етарли шароит ва 
имкониятлар йўқ эди, — дейди Тўлқинжон 
Маматов. — Бўш вақтларимизнинг аксария-
тини чойхоналар, дам олиш масканларида 
ўтказишга кўникиб қолгандик. Энди имкон 
қадар спорт майдонларига боришга ҳаракат 
қиляпмиз. Чунки чекка қишлоқларда ҳам за-
монавий спорт майдонлари, велосипедда ҳа-
ракатланиш йўлакчалари қурилаётгани айни 
муддао бўлди. Инсон ўз соғлиғига бефарқ 
бўлмай, уни асраш учун интилиши, мавжуд 

имкониятлардан тўғри фойдаланишга ўрга-
ниши керак. Буни ўз ҳаётим, соғлиғим мисо-
лида тушуниб олдим.

Атрофига ўзига ўхшаш соғлом турмуш 
тарзи тарафдорларини жамлаган Каримжон 
Ҳакимовнинг спорт тарғиботи йўлидаги фаол 
ҳаракати бесамар кетмади. 2020 йил “Спорт 
фахрийси” медали,  2021 йил “Меҳнат фах-
рийси” 1-даражали кўкрак нишони, “Ўзбе-
кистон Республикаси мустақиллигининг 30 
йиллиги” эсдалик нишони, 2023 йилда “Соғ-
лом турмуш” медали билан тақдирланди. Бу 
эътироф жамоатчи спортчини ҳар жиҳатдан 
руҳлантирди, янги ташаббусларга ундади. 
Айни кунда велоспорт йўналишида маҳалла 
аёллар гуруҳи фаолияти ҳам йўлга қўйилди.

Фарғона вилояти  ҳокимлиги, вилоят 
спорт бошқармаси фахрий спортчиларни 
ҳар жиҳатдан қўллаб-қувватлаб келмоқда. 
Уларни мавсумий спорт кийимлари билан 
таъминлаб, велосаёҳатлар уюштиришга кў-
маклашмоқда.

Сирасини  айтганда,  соғлом ҳаёт  йўли-
даги ислоҳот ва эзгу ташаббуслар юртимизда 
соғлом турмуш тарзига амал қилиш имко-
нини бермоқда. Шундай экан, пиёда юринг, 
югуринг ва албатта, велосипед минишга 
одатланинг. Бу сиз ва бизни соғлом турмуш 
тарзи томон етаклайди.

Расулжон КАМОЛОВ,
“Янги Ўзбекистон” мухбири

ИККИ  АСРЛИК  ТАДБИРКОРЛИК  ФАОЛИЯТИГА  НАЗАР:

Устоз-шогирд анъанаси

Ҳа
ки

м 
Й

Ў
Л

ДО
Ш

ЕВ
 о

лг
ан

 су
ра

тл
ар

.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!


